
Bir necha oʻn yillar davomida 
mamlakatimizning iqtisodiy tang 
ahvolini oʻtish davri qiyinchiliklariga 
bogʻladik. Baxt-saodatga moddiy 
farovonlik bilan emas, birinchi 
navbatda, maʼnaviy yetuklik orqali 
erishiladi, degan aqidaga mahkam 
yopishib oldik. Oxir-oqibat davlat ham, 
jamiyat ham muammolar girdobiga 
botib ketdi. Nihoyat vaqt oʻtib, anglab 
yetganimiz shu haqiqat boʻldi: inson 
oddiy minimal yashash sharoitisiz baxt 
tugul, xotirjamlikka ham erisha olmas 
ekan.

Inson qadri uchun

Prezident qarorlari – 
hayotda va nazoratda

CHINAKAM TARAQQIYOT YO‘LI —

UCHINCHI RENESSANS 

POYDEVORINI YARATISH

Oʻzbekiston Respublikasi Prezidenti 
Shavkat Mirziyoyev Hindiston 
Respublikasi Favqulodda va muxtor 
elchisi Smita Pant, Koreya Respublikasi 
Favqulodda va muxtor elchisi Von Do 
Yon, Moʻgʻuliston Favqulodda va muxtor 
elchisi Daadanxuu Batbaatar, Germaniya 
Federativ Respublikasi Favqulodda va 
muxtor elchisi  Man fred Xuterer, Isroil 
Davlati Favqulodda va muxtor elchisi 
Gideon Lustig va Yevropa Ittifoqi 
Favqulodda va muxtor elchici Toyvo 
Klaardan ishonch yorliqlarini qabul qildi.

Davlatimiz rahbari xorijiy 
diplomatik vakolatxonalar rahbarlarini 
Oʻzbekistondagi sharafli va masʼuliyatli 
faoliyati rasman boshlangani bilan samimiy 
tabrikladi.

Bugungi kunda jahondagi beqaror va 
tez oʻzgarayotgan davrda elchilarning 
nafaqat oʻz mamlakatlarining manfaatlarini 
ilgari surish, balki xalqlarimiz oʻrtasida 
doʻstlik va hamkorlik munosabatlarini har 
tomonlama mustahkamlashga qaratilgan 
sharafli faoliyatining ahamiyati keskin ortib 
borayotgani taʼkidlandi.

Prezidentimiz ochiq, konstruktiv va 
pragmatik tashqi siyosat natijasida Yangi 
Oʻzbekistonning xalqaro maydondagi oʻrni 
va mavqei tobora mustahkamlanayotganini 
taʼkidladi.

Birlashgan Millatlar Tashkiloti Bosh 
Assambleyasi tomonidan mamlakatimiz 
tashabbusi bilan 10 dan ortiq, jumladan, 
joriy yilning oʻzida katta ahamiyatga ega 4 ta 
maxsus rezolyutsiya qabul qilingani  buning 
tasdigʻidir.

Murakkab global vaziyatda ham 
Oʻzbekiston iqtisodiyoti barqaror oʻsmoqda, 

Jahon  banki bu yil oʻsish 5,3 foizni tashkil 
etishini prognoz qilmoqda. Xalqaro valyuta 
jamgʻarmasi eʼtirof etganidek, oʻtgan yil 
yakuni boʻyicha mamlakatimiz yalpi ichki 
mahsuloti ilk bor 100 milliard dollardan oshdi.

Parijdagi yozgi Olimpiya va Paralimpiya 
oʻyinlari mamlakatimizning yangi sport 
tarixini yaratgan yosh sportchilarimizning 
rekordlari va misli koʻrilmagan yutuqlari 
maydoniga aylandi.

— Bularning barchasi ortga qaytmas 
tus olgan keng koʻlamli islohotlarimizning 
samarasidir, — dedi davlat rahbari.

Oʻzbekiston Respublikasi “Oʻzbekis ton — 
2030” strategiyasi asosida demokratik jamiyat 
qurish, iqtisodiyotni yanada erkinlashtirish, 
sanoat va ijtimoiy infratuzilmani 
modernizatsiya qilish, tadbirkor va investorlar 
uchun keng imkoniyatlar yaratish siyosatini 
davom ettirishi taʼkidlandi.

Shu munosabat bilan kelgusi oyda Oliy 
Majlis va mahalliy vakillik organlariga 
oʻtkaziladigan saylovlar yangilangan 
Konstitutsiyaga muvofiq ilk bor aralash 
saylov tizimi asosida oʻtkazilishi alohida 
qayd etildi.

Bundan tashqari, Oʻzbekistonning Jahon 
savdo tashkilotiga aʼzo boʻlishini qoʻllab-
quvvatlab kelayotgani uchun diplomatik 
vakolatxonalar rahbarlari vakillik qilayotgan 
mamlakatlar hukumatlariga minnatdorlik 
bildirildi.

Oʻzbekiston Prezidenti Hindiston 
Respublikasi elchisi Smita Pantga murojaat 
qilar ekan, ikki mamlakat yetakchilarining 
qatʼiy siyosiy irodasi tufayli mamlakatlarimiz 
oʻrtasidagi strategik sheriklik munosabatlari 
yangi bosqichga koʻtarilganini mamnuniyat 
bilan qayd etdi.

YANGI TAYINLANGAN ELCHILARGA DO‘STLIK VA HAMKORLIK MUNOSABATLARINI 

MUSTAHKAMLASHGA QARATILGAN SHARAFLI FAOLIYATIDA ISHONCH BILDIRILDI
20-sentabr kuni mamlakatimizga yangi tayinlangan xorijiy elchilar tomonidan ishonch 

yorliqlarini topshirish tantanali marosimi boʻldi.

Oʻzbekiston — buyuk tarixni oʻzida jamlagan oʻxshashi yoʻq 
davlat, ilm-fan va maʼrifatning oltin beshigi. Tariximiz shon-
sharaf, qahramonlik, mardlik namunalariga boy, biroq sobiq ittifoq 
boshqaruvidagi notoʻgʻri maʼmuriy-buyruqbozlik tizimi asosiga qurilgan 
siyosat mamlakatda kambagʻallik muammosini keltirib chiqardi. 

Shu maʼnoda, sohaga doir qonunchilik 
hujjatlarida belgilangan muhim vazifalarni 
bajarishda barcha boʻgʻindagi rahbarlardan 
katta masʼuliyat va javobgarlik talab etiladi.

Davlatimiz rahbarining “Xalq davlat 
idoralariga emas, davlat idoralari xalqqa 
xizmat qilishi kerak” degan gʻoya va tash-

avvalo, taʼlim sifatini 
oshirishdan boshlanadi

Bugun islohotlar negizini tashkil etuvchi 
Uchinchi Renessans poydevori, eng avvalo, taʼlim sifatini oshirish 

orqali yoshlarimizni bilimli, ertangi kunga masʼul va daxldor 
insonlar qilib kamolga yetkazishdan boshlanadi. 

Avvalo, ommaviy sportni va olimpiya harakatini 
yanada kengaytirish masalalariga eʼtibor qaratildi. 
Yaqinda Parijda boʻlib oʻtgan Olimpiya va 
Paralimpiya oʻyinlarida Oʻzbekiston sportchilari jami 
39 ta medalni qoʻlga kiritib, yuzlab davlatlar orasida 
13-oʻrinlarni egallagan edi. Bu mamlakatimiz sporti 
tarixida eng yuqori natijalar boʻldi.

Mazkur nufuzli musobaqalar gʻolib va sovrindorlari 
bilan uchrashuvda davlatimiz rahbari 2028-yilda Los-
Anjelesda boʻladigan oʻyinlarga hozirdan tayyorgarlik 
koʻrish, yoʻllanmalar soni va turini koʻpaytirish 
zarurligini taʼkidlagan edi.

Shundan kelib chiqib, Sport vazirligi, Milliy 
Olimpiya va Paralimpiya qoʻmitalari tomonidan sport 
turlari boʻyicha foydalanilmagan imkoniyatlar yana 
bir bor tanqidiy tahlil qilindi.

Misol uchun, Olimpiya oʻyinlarida yengil atletika 
boʻyicha 48 ta, suv sporti turlarida 49 ta dastur 
mavjud. Lekin vakillarimiz ularda 5 va 4 ta yoʻllanma 
bilan qatnashdi, xolos.

Tennis, oʻq otish, gimnastika, velosport boʻyicha 
federatsiyalar ham, sharoit ham bor. Yunon-rum 
kurashi, ot sporti, qilichbozlik, eshkak eshish boʻyicha 
hali ishga solinmagan imkoniyatlar koʻp. Chim ustida 
xokkey, basketbol, gandbol, regbi, suv polosi kabi 
jamoaviy sport turlarini ham rivojlantirish zarur.

Mazkur sport federatsiyalari ishini jonlantirish, 
oʻquv-mashgʻulotlar tizimini takomillashtirish 
boʻyicha vazifalar belgilandi.

Olimpiya va paralimpiya harakati ommaviy 
sportdan kuch olishi taʼkidlanib, mahallalarda 
seleksiya ishlarini kengaytirish, iqtidorli yoshlarni 
professional etib tarbiyalash boʻyicha koʻrsatmalar 
berildi.

Maʼlumki, kelgusi yil yurtimizda yoshlar 
oʻrtasida Osiyo va Paraosiyo oʻyinlari oʻtkazilishi 

 rejalashtirilgan. Buning uchun Toshkentda Olimpiya 
shaharchasi barpo etilmoqda.

Shaharchaga tashrifi chogʻida Prezidentimiz bu 
majmua mamlakatimiz sportining ilmiy, amaliy, 
oʻquv-mashgʻulot markazi boʻlishi zarurligini aytgan 
edi.

Shunga muvofiq, Osiyo oʻyinlaridan soʻng 
Olimpiya shaharchasi infratuzilmasidan samarali 
foydalanish koʻzda tutilmoqda. Buning uchun 
“Aqlli shahar” konsepsiyasiga asoslangan maʼmuriy 
boshqaruv tashkil etiladi. U sport majmualarini 
saqlash, jihozlar va texnik tizimlar holatini kuzatib 
borish, zarur hollarda taʼmirlash bilan shugʻullanadi. 
Ustuvor sport turlari boʻyicha yillik reja tasdiqlanib, 
hududlardagi sportchilarning Olimpiya shaharchasida 
oʻquv-mashgʻulot oʻtkazishi yoʻlga qoʻyiladi. 
Shuningdek, bu tuzilmaga ommaviy tadbirlarni tashkil 
etish, ijara va boshqa xizmatlarni koʻrsatish huquqi 
beriladi.

Olimpiya harakati haqida gap ketganda, qishki 
oʻyinlarni ham nazardan qochirmaslik zarur. Shunday 
sport turlaridan biri xokkeydir. 

Bugungi kunda xokkey boʻyicha 4 ta sport klubi 
va 3 ta sport inshooti mavjud. U-16 terma jamoamiz 
2023-yilda Osiyo va Okeaniya kubogida 1-oʻrin 
sohibi boʻlgan edi. Bu yil mazkur musobaqa ilk bor 
Oʻzbekistonda oʻtkazilib, U-18 terma jamoamiz 
gʻoliblikni qoʻlga kiritdi.

Shularga asoslanib, bu sport turini rivojlantirish, 
keyinchalik Olimpiya shaharchasi hududida xokkey 
majmuasini qurish boʻyicha takliflar bildirildi.

Davlatimiz rahbari aholini jismoniy tarbiya 
va ommaviy sportga keng jalb etish, xalqaro 
musobaqalarga tizimli tayyorgarlik koʻrish boʻyicha 
topshiriqlar berdi.

OʻzA

MAMLAKATIMIZ SPORTI TARIXIDA 

ENG YUQORI NATIJALAR

Prezident Shavkat Mirziyoyevga sport sohasida 
amalga oshirilayotgan ishlar va istiqbolli rejalar toʻgʻrisida 

axborot berildi.

abbusi davlat idoralari va tashkilotlarining 
ijro tizimi maʼmuriyatiga katta masʼuliyat 
yukladi. Natijada xalq bilan ochiq mulo-
qot yoʻlga qoʻyilib, fuqarolarning mur-
ojaati bilan ishlashning yangi instituti 
shakllandi.

VATANNI YOVDAN  

HIMOYA QILGANDEK
o‘zbek tilini ham himoya 

qilishimiz, asrashimiz kerak

Munosabat

Jahon taraqqiyoti kuchaygani sari turli millatlar tilining 

inqirozga uchrash xavfi ham tobora ortyapti. Nafaqat ozchilik 
muloqot qiladigan, balki juda koʻp odam gaplashsa-da, zamon 
shiddatiga mos ravishda rivojlanmay qolayotgan tillar ham  

bora-bora tarix qatlariga singib ketishi hech gap emas.

ushbu sohaga davlat darajasidagi 
eʼtiborning samarasidir

KAMBAG‘ALLIKKA QARSHI 
KOMPLEKS KURASHISHDA

Oʻzbekiston Respublikasi Prezidenti veb-sayti orqali kelib tushgan 

murojaatlar soni 21 ming 198 tani tashkil etib, 2023-yilning shu davri bilan 

taqqoslaganda, murojaatlar 3454 taga koʻpaygan.

Boshlanishi 1-betda

qolgan yetmish besh nafari esa yagona saylov 
okrugi boʻyicha siyosiy partiyalarga berilgan 
ovozlarga mutanosib ravishda siyosiy partiyalar 
tomonidan koʻrsatilgan nomzodlar roʻyxati (yaʼni 
partiya roʻyxati) asosida saylanadi. 

Majlisda Tadbirkorlar va ishbilarmonlar 
harakati — Oʻzbekiston Liberal-demokratik 
partiyasi, Oʻzbekiston “Milliy tiklanish” 
demokratik partiyasi, Oʻzbekiston Ekologik 
partiyasi, Oʻzbekiston Xalq demokratik partiyasi, 
Oʻzbekiston “Adolat” sotsial-demokratik partiyasi 
tomonidan bir mandatli saylov okruglari boʻyicha 
Oliy Majlis Qonunchilik palatasi deputatligiga 
koʻrsatilgan nomzodlarni roʻyxatga olishga oid 
qaror qabul qilindi. Unga koʻra, beshta siyosiy 

Joriy yil boshidan buyon ikki tomonlama tovar ayirboshlash 
hajmi 30 foizga oshdi, qoʻshma korxonalar, aviaqatnovlar 
soni koʻpaymoqda, sayyohlik almashinuvi kengaymoqda, 
hududlararo aloqalar izchil rivojlanmoqda. Oʻzbekistonda 
Hindiston universitetlarining toʻrtta filiali muvaffaqiyatli 
faoliyat yuritmoqda.

Davlatimiz rahbari yaqin kelajakda oʻzaro savdo hajmini 
1 milliard dollarga yetkazish zarurligini taʼkidladi. Shu 
bilan birga, raqamli iqtisodiyot, innovatsiyalar, axborot 
texnologiyalari, sogʻliqni saqlash, farmatsevtika, kimyo 
sanoati, qishloq xoʻjaligi, transport, turizm va boshqa ustuvor 
yoʻnalishlarda amaliy hamkorlik loyihalarini koʻpaytirishga 
alohida eʼtibor qaratildi.

Parlamentlararo aloqalarni rivojlantirish va “Hindiston — 
Markaziy Osiyo” formatidagi muloqotni davom ettirish uchun 
katta imkoniyatlar mavjudligi qayd etildi.

Oʻzbekiston yetakchisi Koreya Respublikasi biz uchun 
Osiyo qitʼasidagi vaqt sinovlaridan oʻtgan yaqin doʻst va 
alohida strategik sherik ekanini taʼkidladi.

Prezident Yun Sok Yolning Oʻzbekistonga davlat tashrifi 
chogʻida koʻp qirrali Oʻzbekiston — Koreya hamkorligining 
yangi bosqichini boshlashga kelishib olindi. Mamlakatimizda 
zamonaviy sanoat va infratuzilmani barpo etish maqsadida yuqori 
texnologik va innovatsion sheriklik modeli joriy etilmoqda.

Oʻzaro savdo hajmi 2,5 milliard dollarni tashkil etmoqda. 
700 dan ziyod qoʻshma korxona muvaffaqiyatli faoliyat 
yuritmoqda, yangi investitsiya loyihalari portfeli 10 milliard 
dollarga yetdi.

Oʻzbekistonda Koreyaning qator yetakchi universitetlari 
filiallari, kasb-hunar taʼlimi, innovatsiyalar va axborot 
texnologiyalari markazlari ochildi, maktabgacha taʼlim 
tizimini yaratishning ilgʻor tajribasi muvaffaqiyatli joriy 
etilmoqda, sogʻliqni saqlash sohasida birgalikda yirik loyihalar 
amalga oshirilmoqda.

— Toshkentda barpo etilgan Bolalar klinikasi, Koreya 
madaniyati va sanʼati uyi, Seul bogʻi va koʻchasi mustahkam 
doʻstligimizning yorqin ramzlariga aylandi, koʻp millatli 
xalqimizning ajralmas qismi boʻlgan salkam 200 ming nafar 
fuqarolarimizdan iborat koreys diasporasi esa taraqqiyotimizga 
munosib hissa qoʻshmoqda, — dedi Oʻzbekiston Prezidenti.

Koreya Respublikasining yetakchi kompaniyalari bilan 
oʻta muhim minerallar, yarimoʻtkazgichlar, kimyo sanoati, 
“yashil” energetika, mashinasozlik, “aqlli” qishloq xoʻjaligi 
va transport sohalarida hamkorlik boʻyicha strategik rejalarni 
toʻliq amalga oshirish zarurligi, shuningdek, parlamentlararo 
va hududlararo aloqalarni yanada faollashtirish, gumanitar 
hamkorlikni kengaytirish, koʻp tomonlama hamkorlik 
mexanizmlarini rivojlantirish muhimligi qayd etildi.

Davlatimiz rahbari Moʻgʻuliston elchisiga murojaat 
qilar ekan, Prezident Uxnaagiyn Xurelsuxning yaqinda 
Oʻzbekistonga qilgan davlat tashrifi oʻzaro manfaatli 
munosabatlarimizda yangi sahifa ochganini taʼkidladi.

Toshkentda Moʻgʻuliston elchixonasi oʻz faoliyatini 
boshladi. Joriy yil boshidan buyon oʻzaro savdo hajmi ikki 
barobar oshdi. Turli vazirlik va idoralar oʻrtasidagi aloqalar 
faollashdi.

Erishilgan kelishuvlarni soʻzsiz bajarish, xususan, Imtiyozli 
savdo toʻgʻrisidagi bitimni qabul qilish, foydali qazilmalarni 
oʻzlashtirish va qayta ishlashda ishtirok etish, qishloq 
xoʻjaligi, chorvachilik, charm, toʻqimachilik, farmatsevtika 
sanoati va tibbiyot sohalarida loyihalarni amalga oshirish, 
toʻgʻridan-toʻgʻri aviaqatnovlarni yoʻlga qoʻyish, taʼlim va 
madaniy dasturlarni kengaytirish zarurligi taʼkidlandi.

BMT, SHHT va boshqa nufuzli xalqaro tashkilotlar 
doirasidagi hamkorlikni kuchaytirish maqsadga muvofiqligi 
qayd etildi.

Oʻzbekiston rahbari dunyoning yetakchi davlatlaridan biri, 
ulkan intellektual va iqtisodiy salohiyatga ega Germaniya 
Oʻzbekistonning Yevropadagi muhim va uzoq muddatli 
hamkori ekanini qayd etdi.

Oʻtgan yili Germaniyaga amalga oshirilgan ikkita oliy 
darajadagi tashrif, shuningdek, Federal Kansler Olaf Sholsning 
yaqinda Oʻzbekistonga qilgan rasmiy tashrifi koʻp qirrali 
Oʻzbekiston — Germaniya munosabatlari tarixida yangi 
davrni boshlab bergan muhim voqealar boʻlgani taʼkidlandi.

Keyingi yillarda oʻzaro savdo hajmi va qoʻshma korxonalar 
soni ikki barobar, oʻzlashtirilgan investitsiyalar esa 10 barobar 
koʻpaydi.

Germaniyaning yetakchi kompaniya va banklari bilan 
umumiy qiymati 9 milliard yevroga teng boʻlgan qoʻshma 
loyihalar ishlab chiqilmoqda.

“Siemens”, “Linde”, “BASF”, “MAN”, “CLAAS”, 
“Henkel”, “Knauf”, “Papenburg”, “Deutsche Bahn” va boshqa 
kompaniyalar bilan hamkorlikni kengaytirish mexanizmlari 
joriy etilmoqda, Sanoat va texnologik hamkorlik dasturi qabul 
qilindi.

— Shu bilan birga, madaniy-gumanitar, taʼlim, migratsiya 
va turizm sohalarida ham katta natijalar kutyapmiz, — deb 
taʼkidladi mamlakatimiz  Prezidenti.

Shuningdek, yaqinda Ostona shahrida boʻlib oʻtgan 
“Markaziy Osiyo — Germaniya” ikkinchi sammitida 
bildirilgan mintaqaviy strategik hamkorlikni chuqurlashtirishga 
qaratilgan tashabbuslar qoʻllab-quvvatlandi.

Prezidentimiz Isroil Oʻzbekistonning muhim iqtisodiy 
sherigi ekanini taʼkidladi.

Oʻtgan yilda savdo hajmi ikki barobar oshdi, 
mamlakatimizda Isroil sarmoyasi ishtirokidagi 120 ga yaqin 
korxona faoliyat yuritmoqda.

Oʻzbekistonda qadimdan yashab kelayotgan Buxoro 
yahudiylari hamon xalqlarimiz aloqalarida mustahkam 
bogʻlovchi rishta vazifasini oʻtamoqda.

Prezident ikki tomonlama hamkorlik uchun katta 
imkoniyatlar mavjudligini taʼkidladi. Xususan, innovatsiyalar, 
“aqlli” qishloq va suv xoʻjaligi, resurs tejaydigan 
texnologiyalar, farmatsevtika va sogʻliqni saqlash sohalaridagi 
hamkorlikni rivojlantirishdan manfaatdorlik bildirdi.

Davlatimiz rahbari Oʻzbekiston Yaqin Sharqdagi vaziyat 
tez orada adolatli yechim topishi, umumeʼtirof etilgan hujjatlar 
asosida uzil-kesil tinchlik va barqarorlik oʻrnatilishining qatʼiy 
tarafdori ekanini tasdiqladi.

Oʻzbekiston Prezidenti Yevropa Ittifoqi ishonchli va vaqt 
sinovidan oʻtgan hamkor ekanligini taʼkidladi.

Soʻnggi yillarda munosabatlarimiz izchil rivojlanib, 
mutlaqo yangi bosqichga koʻtarildi. Joriy yilda diplomatik 
aloqalar oʻrnatilganining 30 yilligi nishonlanmoqda.

Oliy darajadagi tashriflar soni ortib bormoqda, Yevropaning 
bir qator davlatlari bilan strategik sheriklik oʻrnatildi, oʻtgan 
yili Yevropa Ittifoqi mamlakatlari bilan tovar ayirboshlash 
hajmi 30 foizga oshdi.

“Yashil” iqtisodiyot, muqobil energetika, yuqori texnologik 
sanoat, innovatsiyalar, mineral resurslar, qishloq xoʻjaligi, 
ekologiya, fan va taʼlim sohalarida yirik qoʻshma loyihalar 
amalga oshirilmoqda.

Kengaytirilgan sheriklik va hamkorlik toʻgʻrisidagi 
bitimning tez orada imzolanishi munosabatlarimizni yanada 
chuqurlashtirishga xizmat qilishi taʼkidlandi.

— Yevropa tomoni bilan siyosiy muloqotlarni 
faollashtirish, demokratik institutlarni mustahkamlash, inson 
huquqlari masalalarida ochiq va konstruktiv muloqotni davom 
ettirish, iqtisodiyot, investitsiya va transport-kommunikatsiya 
sohalarida hamkorlikning yangi “oʻsish nuqtalari”ni 
topish, fuqarolarimiz bordi-keldilari uchun viza rejimini 
yengillashtirish kabi dolzarb yoʻnalishlarda birgalikda ishlash 
niyatidamiz, — dedi Oʻzbekiston Prezidenti.

Yevropa Ittifoqining Markaziy Osiyo bilan hamkorligi 
kengayib borayotgani ham qayd etildi. Shu munosabat 
bilan davlatimiz rahbari kelgusi yilda Samarqand shahrida 
“Markaziy Osiyo — Yevropa Ittifoqi” sammitini oʻtkazishga 
tayyorgarlik koʻrilayotganini maʼlum qildi.

Marosim yakunida Oʻzbekiston Prezidenti yangi 
tayinlangan elchilarga sharafli faoliyatida katta 
muvaffaqiyatlar tiladi, yurtimizda amalga oshirilayotgan 
bunyodkorlik ishlari va islohotlar natijalari bilan, ayniqsa, 
eng chekka tuman va qishloqlarga borib yaqindan tanishishni 
tavsiya qildi.

Oʻz navbatida, xorijiy diplomatlar samimiy qabul uchun 
minnatdorlik bildirib, koʻp qirrali va oʻzaro manfaatli 
hamkorlikni har tomonlama mustahkamlash, qoʻshma 
loyihalarni amalga oshirish borasidagi faoliyatini samarali 
olib borishlariga yaratilgan sharoitlar uchun tashakkur izhor 
etdilar.

OʻzA

Keyingi yillarda taʼlim tizimida ham keng koʻlamli 
islohotlar jarayoni jadal surʼatda davom ettirilmoqda. 
Fuqarolar murojaati bilan ishlashda xalq va davlat 
oʻrtasida ochiq muloqot maydoni yaratildi.

Yurtdoshlarimizning davlatimiz rahbariga 
toʻgʻridan toʻgʻri murojaat qilish imkoniyati yoʻlga 
qoʻyilishi natijasida yillar davomida yigʻilib qolgan 
muammolarning aksariyati bartaraf etildi. Xususan, 
masalalarning turli davlat dasturlariga kiritilishi orqali 
mazkur muammolarga tizimli yechim topilmoqda.

Islohotlar samaradorligiga erishish uchun soat 
mexanizmidek aniq ishlovchi ijro tizimi yaratildi 
hamda bu jarayon ayni paytda oʻz samarasini 
bermoqda.

Shu maʼnoda, jamiyat hayotining barcha sohalarida 
islohotlarning samarali amalga oshirilishi, birinchi 
navbatda, davlat organlari va tashkilotlarining barcha 
boʻgʻinida ijro intizomini zarur darajada tashkil etishga 
bogʻliq.

Ijro intizomi — 
islohotlar asosi

Maktabgacha va maktab taʼlimi vazirligi tizimida 
ijro intizomini mustahkamlash, Oʻzbekiston 
Respublikasi qonunlari, Prezidentimizning farmon, 
qaror va farmoyishlari hamda boshqa topshiriqlari 
ijrosini belgilangan muddatda, sifatli bajarishga 
alohida eʼtibor qaratilmoqda.

Bu borada Oʻzbekiston Respublikasi Prezidentining 
2021-yil 10-fevraldagi “Qonunchilik hujjatlari 
ijrosini samarali tashkil etishda davlat boshqaruvi 
organlari va mahalliy ijro etuvchi hokimiyat organlari 
rahbarlarining shaxsiy javobgarligini kuchaytirishga 
doir qoʻshimcha chora-tadbirlar toʻgʻrisida”gi farmoni 
davlat idoralari va tashkilotlarining ijro tizimida qatʼiy 
intizom oʻrnatishga huquqiy zamin yaratdi.

Davlatimiz rahbarining 2021-yil 31-maydagi “Ijro.
gov.uz” ijro intizomi idoralararo yagona elektron tizimi 
samarali faoliyat koʻrsatishini taʼminlashga qaratilgan 
qoʻshimcha chora-tadbirlar toʻgʻrisida”gi qarori davlat 
organlari va tashkilotlarining ijro intizomiga masʼul 
boʻlinmalarining ijro intizomini mustahkamlashdagi 
roli hamda davlat organlari va tashkilotlari 
rahbarlarining shaxsiy masʼuliyatini oshirish borasida 
mustahkam huquqiy asos boʻlib xizmat qiladi.

Shu asosda normativ-huquqiy hujjatlarni puxta 
ishlab chiqish va qabul qilishning taʼsirchan amaliyotini 
shakllantirish, ularni aniq ijrochilar, keng jamoatchilik 
hamda aholiga tezkor yetkazish yuzasidan yagona 
tizim joriy etilgani islohotlar samarasida muhim 
ahamiyat kasb etmoqda.

Maktabgacha va maktab taʼlimi vazirligida 
ham mazkur farmon va qaror ijrosini taʼminlash, 

SAYLOVOLDI TASHVIQOTI 22-SENTABRDAN BOSHLANADI
Markaziy saylov komissiyasining 

joriy yil 20-sentabr kuni boʻlib 
oʻtgan majlisida Qonunchilik palatasi 

deputatligiga siyosiy partiyalar tomonidan 

koʻrsatilgan nomzodlarni roʻyxatga olish 
hamda saylovda ishtirok etayotgan siyosiy 

partiyalar va deputatlikka nomzodlarning 

saylovoldi tashviqotiga oid masalalar koʻrib 
chiqildi. 

partiya tomonidan bir mandatli saylov okruglari 
boʻyicha Qonunchilik palatasi deputatligiga 
koʻrsatilgan jami 375 nafar nomzod roʻyxatga 
olindi. Yagona saylov okrugi boʻyicha esa mazkur 
siyosiy partiyalar tomonidan koʻrsatilgan, partiya 
roʻyxatidagi jami 500 nomzodni roʻyxatga olish 
boʻyicha Markaziy saylov komissiyasining tegishli 
qarorlari qabul qilindi. 

Yigʻilishda qayd etilganidek, milliy saylov 
tajribamizda ilk marotaba beshta siyosiy partiya 
tomonidan barcha darajadagi deputatlik oʻrinlariga 
100 foiz nomzodlar koʻrsatildi. Xususan, siyosiy 
partiyalar Qonunchilik palatasiga jami 875 
nafar, Qoraqalpogʻiston Respublikasi Joʻqorgʻi 
Kengesi, xalq deputatlari viloyat va Toshkent 
shahri kengashlariga 3625 nafar, xalq deputatlari 
tuman va shahar kengashlariga jami 24 ming 850 
nafar nomzod, yaʼni barcha saylov  okruglarida 
nomzodlar toʻliq koʻrsatish imkoniga ega boʻldi. 
Bunda “E-saylov” interaktiv portali ishga tushgani 
ham muhim ahamiyatga ega. Bu tizim orqali 
siyosiy partiyalar nomzodlarning qonunchilik 
talablariga mosligi holati boʻyicha saylov 
komissiyalari bilan tezkor ishlash imkoniyati 
yaratildi.

Qonunchilik palatasi deputatligiga siyosiy 
partiyalardan koʻrsatilgan nomzodlar orasida 
ayollar soni 391 nafarni yoki 44,7 foizni tashkil etdi. 

Bu saylov tariximizdagi eng yuqori koʻrsatkichdir. 
Avvalgi saylovlarga qaraganda nomzodlar ancha 
yoshargan. Qonunchilik palatasi deputatligiga 
nomzodlarning oʻrtacha yoshi 47,2 yosh. Ularning 
99,3 foizi oliy maʼlumotli. Nomzodlar orasida 
iqtisodchilar, pedagoglar, muhandislar, shifokorlar, 
huquqshunoslar, tadbirkorlar, fermerlar va boshqa 
soha vakillari bor.  

Hududiy, tuman va shahar saylov komissiyalari 
tomonidan mahalliy kengashlar deputatligiga 
nomzodlar ham roʻyxatdan oʻtkazildi. 
Qoraqalpogʻiston Respublikasi Joʻqorgʻi Kengesi, 
Xalq deputatlari viloyatlar, Toshkent shahri 
hamda tumanlar (shaharlar) kengashlariga har bir 
partiyadan nomzodlar roʻyxatga olingan boʻlib, 
deputatlik mandati uchun 28 ming 475 nomzod 
kurashadi. Nomzodlarning 42,5 foizini xotin-qizlar 
tashkil etadi.

Mamlakatimizda yashayotgan aksariyat 
millat va elatlar vakillari ham nomzodlar orasida 
bor. Xususan, Qonunchilik palatasi va mahalliy 
kengashlarga nomzodlarning 973 nafari tojik, 
588 nafari qozoq, 146 nafari turkman, 141 
nafari qirgʻiz, 67 nafari rus va boshqa millat 
vakillaridir. 

Nomzodlar koʻrsatishda siyosiy partiyalar 
inklyuzivlikka ham alohida eʼtibor qaratgan. 
Jumladan, Qonunchilik palatasiga saylov 

boʻyicha deputatlikka nomzodlar orasida 11 
nafar va mahalliy kengashlarga saylov boʻyicha 
deputatlikka nomzodlar orasida nogironligi 
boʻlgan 605 nafar shaxs mavjud. Bunday yuqori 
darajadagi inklyuzivlik birinchi marotaba 
kuzatilmoqda.

“E-saylov” interaktiv portali orqali barcha 
darajadagi saylov boʻyicha roʻyxatga olingan 29 
ming 350 nafar deputatlikka nomzodning mobil 
telefonlariga ular tegishli vakillik organi saylovi 
boʻyicha deputatlikka nomzod etib roʻyxatga 
olingani, “E-saylov” tizimi yordamida ishonchli 
vakillarini roʻyxatdan oʻtkazishi mumkinligi va 
saylovoldi tashviqoti boshlanishi va muddatlari 
toʻgʻrisida xabarnomalar yuboriladi.

Bundan tashqari, majlisda Qonunchilik palatasi 
va mahalliy kengashlar deputatlari saylovida 
ishtirok etuvchi siyosiy partiyalar va deputatlikka 
nomzodlarning saylovoldi tashviqoti toʻgʻrisidagi 
masala ham koʻrib chiqildi. Qaror bilan Qonunchilik 
palatasi va mahalliy kengashlar deputatlari saylovi 
boʻyicha deputatlikka nomzodlar va siyosiy 
partiyalarning saylovoldi tashviqoti 2024-yil 
22-sentabrdan boshlanishi belgilandi.

Shuningdek, saylovoldi tashviqoti davrida 
siyosiy partiyalarga saylovda ishtirok etishi uchun 
ijozat berilgan navbati ketma-ketligida siyosiy 
partiyalar va deputatlikka nomzodlarning ommaviy 

axborot vositalarida chiqishlari belgilandi. Unga 
koʻra:

birinchi — Tadbirkorlar va ishbilarmonlar 
harakati — Oʻzbekiston liberal-demokratik 
partiyasi;

ikkinchi — Oʻzbekiston “Milliy tiklanish” 
demokratik partiyasi;

uchinchi — Oʻzbekiston Ekologik partiyasi;
toʻrtinchi — Oʻzbekiston Xalq demokratik 

partiyasi;
beshinchi — Oʻzbekiston “Adolat” sotsial-

demokratik partiyasi.
Markaziy saylov komissiyasi qarori bilan davlat 

markaziy va hududiy teleradiokanallari hamda 
gazetalarida deputatlikka nomzodlar va siyosiy 
partiyalar uchun saylovoldi tashviqoti davrida 
bepul efir vaqti hamda nashr maydoni hajmi 
ajratildi.

Shu kuni Markaziy saylov komissiyasi 
matbuot markazida saylovga tayyorgarlik jarayoni 
va saylovoldi tashviqotini yuritish masalalari 
yuzasidan matbuot anjumani oʻtkazildi. Markaziy 
saylov komissiyasi aʼzolari, siyosiy partiyalar 
vakillari ishtirok etgan tadbirda jurnalistlarni 
qiziqtirgan savollarga javob berildi. 

Bahor XIDIROVA,
“Yangi Oʻzbekiston” muxbiri

UCHINCHI RENESSANS POYDEVORINI YARATISH

Prezident qarorlari – hayotda va nazoratda

shuningdek, ijro intizomini mustahkamlash boʻyicha 
qator ishlar bajarilmoqda. 2023-2024-yillar davomida 
“Ijro.gov.uz” tizimi orqali vazirligimizga Oʻzbekiston 
Respublikasi qonunlari, Prezidentimizning farmon, 
qaror va farmoyishlari hamda Vazirlar Mahkamasi 
hujjatlaridan iborat 1073 ta meʼyoriy-huquqiy hujjat 
kelib tushgan. Ularda 5090 ta topshiriq va vazifa 
belgilangan.

Xususan, 2023-yilda 580 ta qonunchilik hujjatida 
belgilangan 3068 ta, 2024-yilda 493 ta qonunchilik 
hujjatida belgilangan 2022 ta topshiriq kelib tushgan.

Maktabgacha va maktab taʼlimi vazirligi tomonidan 
jismoniy va yuridik shaxslardan tushayotgan 
murojaatlar ham atroflicha oʻrganib kelinmoqda. 
2024-yilning oʻtgan sakkiz oyi yakunlariga koʻra, 
vazirlikka 24 ming 419 ta murojaat kelib tushgan. Ushbu 
murojaatlar toʻliq oʻrganib chiqilib, murojaatchilarning 
savol va takliflariga oʻz vaqtida tegishli javob berildi.

Oʻzbekiston Respublikasi Prezidenti veb-sayti 
orqali kelib tushgan murojaatlar soni 21 ming 198 tani 
tashkil etib, 2023-yilning shu davri bilan taqqoslaganda, 
murojaatlar 3454 taga koʻpaygan.

Shuningdek, vazirlik rahbariyati tomonidan 
mamlakat boʻylab oʻtkazilayotgan sayyor qabul 
davomida eng koʻp murojaat qilinayotgan yoʻnalishlar, 
xususan, maktabga qabul, subsidiya ajratish, oilaviy 
bogʻcha ochish, dars soati taqsimotiga doir savollar 
(masalalarning qariyb 90 foizi)ga shu joyning oʻzida 
batafsil javob berilmoqda.

Ushbu masʼuliyatli va muhim vazifalar ijrosini 
taʼminlash maqsadida vazirlikda har hafta yakuni 
boʻyicha ijro muddati yaqinlashayotgan hujjatlar 
tahlil qilinib, zarur hollarda tegishli mutaxassislarni 
jalb qilish orqali topshiriq va vazifalarni belgilangan 
muddatidan avval bajarish choralari koʻrilmoqda.

Normativ-huquqiy hujjatlar loyihalarini ishlab 
chiqish va kelishish boʻyicha kiritilgan hujjatlarning 
aylanish davri sezilarli darajada qisqardi. Shuningdek, 
bir yillik aniq tizimlashtirilgan ish tartibi hisobiga 
vazirligimiz ish uslubi ijro intizomini mustahkamlash 
boʻyicha vazirlik, idora va tashkilotlar ichida namunali 
deb topildi. Vazirligimizda qisqa muddatli malaka 
oshirish ishlari tashkil etilgani ham tizim natijadorligiga 
yaqqol misoldir.

Islohotlar raqamlarda

Maktabgacha va maktab taʼlimi sohasini 
rivojlantirish, sifatli taʼlim tizimini yaratish borasidagi 
islohotlar salmogʻi ortgani bugun Prezident farmoni 
va qarorlari, hukumat hujjatlarida ushbu yoʻnalishdagi 
vazifalar koʻpayganidan ham koʻrinib turibdi.

Mazkur vazifalar ijrosining tizimli tashkil etilishi 
natijasida ayni vaqtda davlat siyosati darajasiga 
koʻtarilgan taʼlim islohotlari oʻz samarasini bermoqda. 
Xususan, oʻtgan vaqt davomida bolalarni maktabgacha 
taʼlimga qamrov darajasini oshirish boʻyicha muhim 
qadamlar qoʻyildi. Birgina joriy yilning oʻzida 2678 
ta yangi maktabgacha taʼlim tashkiloti faoliyati yoʻlga 
qoʻyilib, maktabgacha taʼlimga qamrov darajasi 
74,6 foizga, shundan 6 yoshlilar qamrovi 93 foizga 
yetkazildi (2017-yilda 27 foizni tashkil etgan).

Shuningdek, maktabgacha va maktab taʼlimi 
tizimidagi taʼlim tashkilotlarida faoliyat yuritayotgan 

262 mingdan ortiq rahbar va pedagog kadrlar malakasi 
oshirildi, 138 pedagog xorijiy davlatlar (Fransiya, 
Xitoy, Turkiya, Belarus va Rossiya)ga malaka oshirish 
va stajirovkaga yuborildi.

Joriy yilda stajyor-oʻqituvchilar kasbiy 
sertifikatlash, yangi tartib asosida malaka toifalarini 
berish sinovlariga jalb etildi va direktorlikka nomzod 
1633 nafar tinglovchi menejerlik oʻquv kursida 
oʻqitildi. Ularning 1206 nafariga sertifikat berildi, 
114 nafari direktorlar kengashi suhbatidan oʻtkazilib, 
direktorlik lavozimiga tayinlandi.

Oʻqituvchilarga malaka toifalarini berish tizimi 
takomillashtirilib, yangi tartib asosida 194 mingdan 
ortiq oʻqituvchi malaka (test) sinovidan oʻtkazildi. 
Sinov jarayonida birinchi marotaba FaceID (yuzni 
tanish) hamda Blockchain (maʼlumotni oʻzgarmas 
shaklda saqlash) texnologiyasidan foydalanildi.

Sohaga joriy qilingan ushbu amaliyot 
natijasida korrupsion turli holatlarga chek qoʻyildi. 
Pedagoglarning malaka sinovlarida qatnashish jarayoni 
shaffof va tizimli tashkil etilishiga erishildi. Buning 
natijasi oʻlaroq, pedagoglarning malaka toifalari olish 
boʻyicha savol va murojaati sezilarli darajada kamaydi.

Sohadagi izchil islohotlar natijasini maktab 
bitiruvchilarining oliy oʻquv yurtlariga kirish oʻrtacha 
ball koʻrsatkichi besh yilda 69,8 balldan 78 ballga 
oshganida ham koʻrish mumkin. Joriy yilda maksimal 
ballning 75 foizidan yuqorisini (141,75+ ball) 
egallagan 41 ming 9 abituriyentning 32 ming 949 
nafari yoki 80 foizi aynan bu yil maktabni bitirgan 
oʻquvchilardir.

2023-2024 oʻquv yilida Prezident maktablari 
SAT xalqaro sertifikati imtihonlarini oʻtkazadigan 
rasmiy markazlarga aylantirildi. Ushbu maktablar 
bitiruvchilarining 67 foizi xalqaro matematika va ingliz 
tilini bilish darajasini baholovchi (SAT) sertifikatlarga 
ega boʻldi.

Nufuzli xalqaro va mintaqaviy xalqaro fan 
olimpiadalarida yoshlarimiz qoʻlga kiritgan medallar 
soni oxirgi yillarda 2,7 barobar oshib, 45 tadan 121 taga 
(2024-yil 15 ta oltin, 39 ta kumush, 67 ta bronza) yetdi. 
Oʻzbekistonlik oʻquvchilar ishtirok etadigan xalqaro 
olimpiadalar soni qariyb 2 barobar, ularda ishtirok 
etadigan oʻzbekistonlik oʻquvchilar soni esa oʻtgan 
yilga nisbatan 1,7 barobar ortdi.

Xorijiy mutaxassislar jalb etilgan 500 ta maktab 
oʻquvchilarining til bilish darajasi 61 foizdan 65 foizga 
oshdi. Natijada 8951 oʻquvchi (2023-yilda 5296 nafar) 
xalqaro sertifikatga ega boʻldi. Til bilish darajasi 
boʻyicha sertifikatga ega oʻqituvchilar soni 27 ming 
992 nafarni tashkil etib, 56,5 foizga (2023-yilda 32 
foiz) yetkazildi.

Prezidentimizning 2023-yil 25-dekabrdagi 
“2024-2026-yillarda Oʻzbekiston Respublikasining 
ijtimoiy va ishlab chiqarish infratuzilmasini 
rivojlantirish chora-tadbirlari toʻgʻrisida”gi qaroriga 
asosan, 2024-yilda jami 608 ta (30 ta yangi qurish, 518 
ta rekonstruksiya qilish va 60 ta mukammal taʼmirlash) 
umumtaʼlim maktabida qurish, rekonstruksiya qilish va 
mukammal taʼmirlash ishlari bajarilmoqda.

Shundan joriy yilda 30 ta yangi maktab qurish 
hisobiga 18 mingga yaqin va rekonstruksiya qilish 
hisobiga 163,6 ming yangi oʻquv oʻrni yaratiladi. 
Shuningdek, 62 ta maktabning bino-inshootlari 
mukammal taʼmirlanib, zamonaviy qiyofaga keltiriladi.

Maktabgacha va maktab taʼlimi tizimida ijro 
hujjatlarida keltirilgan vazifalar hajmi kundan kun ortib 
bormoqda. Xususan, bu borada maktabgacha taʼlim 
qamrovining umumiy darajasini 76 foiz, 6 yoshlilar 
qamrovini 96 foizga yetkazish rejalashtirilgan.

Maktablarda faoliyat yuritayotgan direktorlikka 
nomzod 1000 tinglovchini menejerlik oʻquv kursida 
oʻqitish hamda 100 ming pedagogni attestatsiyaga jalb 
qilish moʻljallangan.

Bu kabi muhim jarayonlarni tizimli va shaffof 
tashkil etish, pedagoglarning qonuniy manfaatlarini 
himoya qilish orqali sifatli taʼlim tizimini yaratishda 
sohaga doir qonunchilik hujjatlarining ahamiyati va 
oʻrni muhim.

Vazirlik tomonidan ijro hujjatlarida belgilangan 
vazifalarni oʻz vaqtida va sifatli tashkil etishda 
talabchanlik va natijadorlikni oshirib borish, ijro 
intizomi va muddatlariga qatʼiy rioya etish, takroriy 
murojaatlarning koʻpayish sabablarini chuqur oʻrganib 
chiqish boʻyicha aniq mexanizm va tizim yoʻlga 
qoʻyilgan. Natijada sohaga doir ijro hujjatlari va aholi 
murojaatlarida keltirilgan masalalar ijrosi oʻz vaqtida 
va samarali taʼminlanmoqda.

Oliy Majlis Qonunchilik palatasi va mahalliy 
kengashlarga shu yil 27-oktabr kuni boʻlib 
oʻtadigan saylovga tayyorgarlik jarayoni qizgʻin 
pallaga kirmoqda. Joriy yil Qonunchilik palatasi 
deputatlari saylovi aralash, yaʼni majoritar va 
proporsional tizim asosida oʻtkaziladi. Bu yil 
parlamentning quyi palatasiga saylanadigan bir yuz 
ellik deputatning yetmish besh nafari bir mandatli 
saylov okruglari boʻyicha saylovchilarning bevosita 
aniq bir nomzodlarga bergan ovozlariga muvofiq, 

avvalo, taʼlim sifatini oshirishdan boshlanadi

Boshlanishi 1-betda

Mamlakatimizda kambagʻallik koʻp yillar 
davomida yopiq mavzu boʻlib keldi. Bu 
ibora oʻrniga “kam taʼminlanganlik” degan 
tushunchadan foydalandik. Ammo kambagʻallik 
darajasi kamayib qolmadi. Tan olaylik, keyingi 
sakkiz yildagi ochiqlik siyosati tufayli haqiqat 
yuzaga chiqdi. Xalq bilan muloqotning samarali 
mexanizmi yoʻlga qoʻyilgach, odamlarning asl 
hayot darajasi, ogʻriqli nuqtalari oshkor boʻla 
boshladi. Inson qadrini ulugʻlash borasida 
boshlangan islohotlarning pirovard maqsadi 
kambagʻallikni qisqartirish va aholi farovonligini 
oshirishga qaratildi.

Shu bois, xalqimiz turmushini yaxshilash 
yoʻlida juda katta vazifalarni amalga oshirishga 
kirishildi. Xususan, davlatimiz rahbarining 
2021-yil 11-avgustdagi “Kam taʼminlangan 
oilalarga moddiy yordam koʻrsatish hamda 
kambagʻallik bilan kurashish koʻlamini yanada 
kengaytirish chora-tadbirlari toʻgʻrisida”gi va 
2021-yil 3-dekabrdagi “Mahallada tadbirkorlikni 
rivojlantirish, aholi bandligini taʼminlash va 
kambagʻallikni qisqartirish boʻyicha davlat 
siyosatining ustuvor yoʻnalishlari toʻgʻrisida”gi 
farmonlari hamda “Mahallada tadbirkorlikni 
rivojlantirish, aholi bandligini taʼminlash va 
kambagʻallikni qisqartirish masalalari boʻyicha 
hokim yordamchilari faoliyatini tashkil etish 
chora-tadbirlari toʻgʻrisida”gi qarori bugungi 
kun talabidan kelib chiqib qabul qilingan muhim 
huquqiy hujjatlar boʻldi.

Keyingi yillarda bu borada davlat siyosatini 
markazdan mahalla darajasigacha yuritadigan 
vertikal tizim joriy qilingani quvonarli yangilik. 
Yoshlar masalalari boʻyicha har bir tumanda 
alohida hokim oʻrinbosari, xotin-qizlar 
masalalariga har bir mahallada alohida rais 
oʻrinbosari masʼul etib belgilanishi ham eʼtirofga 
arziydigan voqea. Bu esa, oʻz navbatida, mazkur 
yoʻnalish doirasida mahalla va oilalardagi 
muammolarni aniqlash, ularning yechimi 
boʻyicha takliflar berish va kerakli chora-
tadbirlar koʻrilishini taqozo etadi.

Oʻzbekistonda kambagʻallikka qarshi 
kurash haqida gapirganda, hududlarning 
shahar yoki qishloqlarida yashaydigan turli 
yoshdagi odamlar, erkaklar va ayollar uchun 
kambagʻallikning sabablari juda farq qilishini 
hisobga olish kerak. Shu nuqtayi nazardan, 
qashshoqlikka qarshi kurash juda murakkab 
va koʻp qirrali vazifadir. Muhtoj odamlarga 
toʻgʻridan-toʻgʻri moliyaviy yoki tabiiy yordam 
koʻrsatish orqali qashshoqlik muammosini hal 
qilishda jiddiy ijobiy natijaga erishish mumkin 
emasligi ayon boʻladi.

Albatta, aholining kam taʼminlangan qatlamini 
ijtimoiy qoʻllab-quvvatlash zarur, ammo turli 
sabablarini hisobga olgan holda kambagʻallikka 
qarshi kurashda har qanday muhim yutuqlarga 
odamlar moddiy muammolarini mustaqil hal 
eta oladigan va oʻzini zarur daromad bilan 
taʼminlaydigan sharoit yaratilgandagina erishish 
mumkin.

Kambagʻallik — bu hayot uchun muhim 
boʻlgan, eng zarur minimal ehtiyojlarni qondira 
olmaydigan, ishga layoqatli boʻlib, oʻzi xohlagan 
ishlarni davom ettirishi mumkin boʻlmagan shaxs 
yoki ijtimoiy guruh iqtisodiy holatining oʻziga 
xos xususiyatidir. Oʻrganishlar natijasiga koʻra, 
hududlarda, ayniqsa, qishloq joylarda aholining 
aksariyat qismi yetarli daromad manbaiga ega 
emas. Dunyoning boshqa mamlakatlaridagi 
singari bizda ham kambagʻal qatlam mavjud. 
Ular taxminan 12-15 foizni tashkil etishi ham 
rost. Bu 4-5 million odam, degani.

Ushbu holat nafaqat aholi, balki davlatning 
ham katta dardi boʻlib, xalqning sogʻligʻi, 
mehnatga layoqati va ilmiy salohiyatiga putur 

yetkazadi. Shuningdek, uning oqibati davlat 
byudjetining pasayishi va siyosiy jarayonlarning 
keskinlashuviga sabab boʻladi. Chunki 
kambagʻal toifa jadal iqtisodiy oʻsishdan foyda 
koʻra olmaydi. Jamiyatning turli sohalarida 
ishtirok etish imkoniyati ham cheklangan. 
Davlat esa bepul oʻrta taʼlimni taʼminlash, 
tibbiy xizmatlarning asosiy paketini kafolatlash, 
ijtimoiy zaif deb tasniflangan guruhlarga 
ixtisoslashgan yordam va kam taʼminlangan 
oilalarga imtiyozlar berishga majbur. Eng 
yomoni, kambagʻallik holatiga tushib qolishdan 
koʻra, undan chiqib ketish koʻp karra qiyin.

Shu bois, jamiyatimizda kambagʻallikni 
qisqartirishda ayollar va yoshlarning rolini 
oshirish, birinchi navbatda, ularni kasbga 
oʻqitish hamda bandligini taʼminlash zarur. Bu 
vazifani samarali va sifatli bajarmasdan turib, 
ayollar hamda yoshlar manfaati bilan bogʻliq 
ijtimoiy-iqtisodiy, siyosiy-huquqiy masalalarni 
tizimli hal etish imkonsiz. Kambagʻallikka qarshi 
kurash hamda qisqartirishga tizimli yondashuv 
va aniq chora-tadbirlar belgilash masalasi 
Prezidentimizning 2020-yil 24-yanvarda Oliy 
Majlisga Murojaatnomasida birinchi marta 
kun tartibiga qoʻyildi. Unda xalqaro tajribani 
inobatga olgan holda kambagʻallikni aniqlash 
mezonlari va hisoblash uslublarini ishlab 
chiqish, kambagʻallikka qarshi kurash boʻyicha 
samarali vositalarni qoʻllash amaliyotini joriy 
etish vazifasi belgilangan.

Davlatimiz rahbarining “Aholini 
ijtimoiy qoʻllab-quvvatlash tizimini yanada 
takomillashtirishga qaratilgan qoʻshimcha 
chora-tadbirlar toʻgʻrisida”gi farmoni xalqning 
turmush darajasini oshirish, ijtimoiy himoyaga 
muhtoj oilalarni yanada qoʻllab-quvvatlashga 
qaratilgan muhim hujjat boʻldi. Kambagʻallikni 
qisqartirish borasida yagona davlat siyosatini 
yuritish maqsadida Iqtisodiy taraqqiyot va 
kambagʻallikni qisqartirish vazirligi tashkil 
etildi. Mamlakat va hududlar miqyosida 
ehtiyojmand oilalarni qoʻllab-quvvatlash uchun 
20 ga yaqin huquqiy-meʼyoriy hujjat qabul 
qilindi. Muhtojlikni aniqlash, shaffoflikni 
taʼminlash va manzilli ijtimoiy himoyani amalga 
oshirish maqsadida “Yagona ijtimoiy himoya 
reyestri” hamda maʼlumotlarning yagona tizimi 
tashkil etildi.

Iqtisodiy tahlillarga koʻra, kambagʻallikni 
oylik yoki nafaqa miqdorini koʻpaytirish, 
kredit berish bilan qisqartirib boʻlmaydi. Ushbu 

strategik maqsadlarga hamma uchun teng 
imkoniyat yaratadigan yuqori iqtisodiy oʻsish 
hisobiga erishiladi.

Mamlakatimizda aholining muayyan qatlami 
oʻrtasida kambagʻallik mavjudligi birinchi marta 
eʼlon qilingan kundan boshlab, uni qisqartirish 
boʻyicha keng qamrovli ishlar bajarilmoqda. 
Barcha tuman va shaharlarda ehtiyojmand 
oilalar, ayollar va yoshlar bilan manzilli ishlash 
boʻyicha mutlaqo yangi tizim — “Temir daftar”, 
“Yoshlar daftari” va “Ayollar daftari” joriy 
etilgani ham samarali chora boʻldi. Chunki 
ijtimoiy daftarlar yuritilishi natijasida unga 

kiritilgan odamlar bilan tizimli, manzilli ishlash 
yoʻlga qoʻyildi. Sektor rahbarlari va mutasaddi 
idoralar vakillari har bir mahalladagi holatni 
oʻrgandi. Yoshlar va ayollar bilan birma-bir 
muloqot qilib, ehtiyoj, qiziqishlarini aniqladi 
hamda shu asosda manzilli choralar koʻrdi.

Xususan, ishsiz yoshlar va xotin-qizlarda 
ragʻbat uygʻotib, kasbiy koʻnikmalar 
shakllantirildi, psixologik, huquqiy, tibbiy va 
moliyaviy koʻmak berildi. Oʻzini oʻzi band 
qilganlarga soliq imtiyozi berilishi hamda 
koʻpgina cheklovlar bekor qilinishi tufayli 
minglab yurtdoshlarimiz mehnat faoliyatini 
qonuniy tarzda yoʻlga qoʻydi. Umuman, 
pandemiya sharoitida ishini yoʻqotgan aholini 
qoʻllab-quvvatlash uchun davlat va hukumat 
barcha chora-tadbirlarni koʻrdi.

Kambagʻallikni qisqartirish va aholining 
daromad manbalarini koʻpaytirish maqsadida 
ijtimoiy daftarlar bilan ishlash, jazoni oʻtab 

qaytganlarning ijtimoiy moslashuvi, yoshlar va 
ayollarni psixologik qoʻllab-quvvatlash, chet 
tillar va kasb-hunarga oʻqitish boʻyicha nodavlat 
notijorat tashkilotlar imkoniyatidan samarali 
foydalanish va hamkorlikni kengaytirish 
lozimligi belgilab olindi. Toʻgʻri, amaliy 
ishlar natijasida kambagʻallikni qisqartirishga 
erishildi. Ammo bu choralar bilan muammo 
toʻlaligicha oʻz yechimini topmadi. Vaziyat ish 
sifatini oshirishni taqozo etmoqda.

Prezidentimiz raisligida shu yil 11-sentabr 
kuni kambagʻallikni qisqartirish ishlarini 
keyingi sifat bosqichiga olib chiqish masalalari 
muhokamasi boʻyicha oʻtkazilgan videoselektor 
yigʻilishida bu boradagi ishlar sarhisob qilinib, 
kelgusida amalga oshiriladigan zaruriy chora-
tadbirlar belgilab olingani bejiz emas.

Yigʻilishda qayd etilganidek, kambagʻallikni 
qisqartirish mamlakatimizda 2020-yilda 
boshlangan edi. Oʻshanda 7,5 million yoki 
23 foiz aholining daromadi kambagʻallik 
chegarasiga yetmasdi. Oʻtgan yillarda 3,5 
million odamni daromadli qilish orqali 2023-
yil yakuni bilan kambagʻallik darajasi 11 foizga 
tushdi. Mahallada kambagʻallikni qisqartirish, 
tadbirkorlik loyihalariga 35 trillion soʻm kam 
foizli kredit, 7 trillion soʻm subsidiya berilgani, 
mahallalarni obod qilish, bogʻcha, maktab, 
tibbiyot, yoʻl, suv va elektr infratuzilmasi 
uchun 120 trillion soʻm ajratilgani bu borada 
mamlakatimizda izchil islohotlar davom 

etayotganidan darak beradi.
Shuningdek, yigʻilishda bu boradagi 
ishlar hamma viloyat va tumanlarda 

ham bir xil darajada ketmayotgani, 

kambagʻallik darajasini pasaytirishga barcha 
hudud jiddiy eʼtibor qaratishi lozimligi 
taʼkidlandi. Qayd etilganidek, 16 ta tumanda 
aholiga boʻlib berilgan yerda 2-3-martadan 
hosil olingani evaziga kambagʻallik 2 karra 
kamaygan. Lekin 14 ta tumanda bu borada 
oʻzgarish sezilmagan.

Kambagʻallikni faqat pul tarqatish, nafaqa 
toʻlash bilan hal qilib boʻlmaydi. Buning uchun 
kambagʻal oila aʼzolarini oʻqitish, kasbga 
oʻrgatish va ish bilan taʼminlash muhim. Ijtimoiy 
himoya milliy agentligi hokimliklar bilan birga 
bu yil har bir mahallani toʻliq xatlovdan oʻtkazib, 
“kambagʻal oilalar portreti”ni ishlab chiqib, 

kambagʻal oila boʻyicha individual dastur tuzadi. 
Iqtisodiy kompleks esa oilalarni kambagʻallikdan 
olib chiqish bilan shugʻullanadi. Bunda eng katta 
masʼuliyat tuman hokimlari va sektor rahbarlari 
zimmasida boʻladi.

Yigʻilishda 2024-2025-yillarda odamlar 
oʻzini oʻzi band qilishi, kichik va oʻrta 
tadbirkorlik bilan shugʻullanishi uchun 
mikrokreditlar ajratishga 10 trillion soʻm 
berilishi, shuningdek, kambagʻal oilalarga 30 
million soʻmgacha uskuna, koʻchma doʻkon, 
motoroller, skuter kabi vositalar 5 yilda boʻlib 
toʻlash sharti bilan taqdim etilishi hamda 
kambagʻal oila farzandlariga kompyuter sotib 
olish uchun 5 yilga 2 yillik imtiyozli davr 
bilan foizsiz kreditlar ajratilishi kambagʻallik 
darajasi kamayishi, aholining ijtimoiy himoyasi 
mustahkamlanishiga xizmat qiladi.

Bundan tashqari, Savdo-sanoat palatasi 
huzurida tadbirkorlarga ishchi topib, tayyorlab 
beradigan markaz tashkil qilinishi, oʻz 
navbatida, tadbirkorga ham, ishsiz aholiga 
ham katta qulaylik yaratadi. Umuman, bu 
maqsad juda keng koʻlamli, unga barcha hissa 
qoʻshishi kerak. Asosiysi, kambagʻal oilalar 
uchun ajratilayotgan mablagʻning manzilliligi 
va samaradorligini oshirish zarur.

Prezidentimizning 2024-yil 11-sentabrdagi 
“Kambagʻallikni qisqartirish va aholini ijtimoiy 
himoya qilish sohasidagi qonunchilikka 
rioya etilishi va uning ijrosi ustidan nazoratni 
kuchaytirish chora-tadbirlari toʻgʻrisida”gi 
farmoni mamlakatimizda kambagʻallikni 
qisqartirish borasidagi qonunchilik ijrosini 
taʼminlashga qaratilgani bilan ahamiyatli. 

Unga koʻra, Prezident huzuridagi Ijtimoiy 
himoya milliy agentligining shtat birliklari 
maqbullashtirilyapti. Qonunchilik ijrosi ustidan 
nazorat qilishga masʼul boʻlgan Bosh prokuror 
oʻrinbosari lavozimi va nazorat boshqarmasi 
joriy etilmoqda. Maqsad — kambagʻallikka 
qarshi kurash va aholini ijtimoiy himoya 
qilishga masʼuliyatsizlik bilan yondashgan 
mutasaddilar ustidan jazo muqarrarligi va 
qonun ustuvorligini taʼminlashga erishish. Zero, 
Konstitutsiyada ijtimoiy davlat maqomi belgilab 
qoʻyilgan mamlakatda aholi muammolariga 
panja ortidan qarash va oʻziboʻlarchilikka yoʻl 
qoʻyib boʻlmaydi.

Kredit ajratish yoki birgina iqtisodiy oʻsish 
asnosida kambagʻallikka qarshi kurashish 
toʻgʻri emas. Buning uchun davlat siyosati 
darajasidagi jiddiy saʼy-harakatlar talab etiladi. 
Birinchi navbatda, iqtisodiy oʻsishning imkon 
qadar inklyuzivligini taʼminlash, iqtisodiyotdagi 
yutuqlar xalq orasida teng taqsimlansa va 
bundan aholining zaif qatlamlari ham bahramand 
boʻlsagina, kambagʻallik qisqaradi. Bu esa 
muayyan chora-tadbirlar koʻrishni, avvalo, 
yangi ish oʻrinlarini ochish, taʼlim sifatini 
oshirish, tibbiy xizmatlar sifatini yaxshilash, 
ijtimoiy dasturlar qabul qilib, amalga oshirishni 
taqozo etadi.

Mamlakatimizda taʼlim sohasiga najotkor 
kuch sifatida eʼtibor qaratilayotgani ham 
kambagʻallikni kamaytirishning eng toʻgʻri 
yoʻllaridan biridir. Zero, fikran va qalban 
poklangan kishigina tafakkur qilishga qodir. 
Tafakkur mutlaq haqiqat — inson oʻzidek 
bandaga qul boʻlish uchun emas, hur yashash 
uchun yaratilganini anglashga imkon beradi. 
Fikran va ruhan uygʻoq boʻlish insonni har 
qanday “izm”ning kishanlarini parchalab 
tashlashga undaydi.

Bir esga olaylik. Kommunistik zulmga 
asoslangan davlat har qanday isteʼdodni 
juvonmarg qiladigan usullarni oʻylab topdi. 
Eng isteʼdodli insonlarni mahv etdi. Tuzumning 
maqsadi har qanday ziyoli, idrokli, ishbilarmon 
odamni yoʻqotib, chin maʼnodagi yoʻqsillar 
jamiyatini barpo etish edi. Afsuski, orzusi 
ushaldi. Yurtimiz har jihatdan xarob, odamlar 
ham moddiy, ham ruhiy abgor ahvolga tushib 
qoldi.

Bosqinchilar 150 yildan beri otaverib, 
chopaverib, odamlarimizni soyasidan ham 
qoʻrqadigan qilib qoʻygandi. Boz ustiga, biz 
bolalarimizni bir qarichligidan mutelikka, 
fikrlamaslikka, oʻz gapini aytmaslikka majbur 
qildik. Alisher Navoiy toʻrt yasharligidayoq 
otasining doʻstlari boʻlmish shoirlar, olimu 
fozillarning suhbatida ishtirok etar, ularning 
ilmu urfon, adabiyot va sanʼat haqidagi 
fikrlarini quymaquloq boʻlib tinglardi, derdik, 
biroq bolalarimizni kattalar oʻtirgan yerga 
yaqin yoʻlatmasdik. “Kattalarning gapiga 
aralashma, odobsizlik boʻladi”, deb koyirdik. 
Hamma narsani taqiqlayverib, cheklayverib, 
bolani mushtdayligidanoq ruhan mayib, 
jurʼatsiz qildik.

Bunday tarbiya koʻrgan bola hech qachon 
oʻz fikriga ega boʻlmaydi, quvonchi yoki 
noroziligini botinib birovga aytolmaydi, yaʼni 
raddiya bildirishdan choʻchiydi. Natijada doim 
birovning amrini kutib turadigan, birovning aqli 
bilan ish qiladiganlar toifasiga aylanadi.

Chindan ham fikran, ruhan oʻzini daxlsiz, 
ozod his etmagan odam hech qachon jisman 
hur boʻlolmaydi. Bilimsizlikka yuz tutadi. 
Bilimsizlik esa kambagʻallikka olib boradi. 
Afsuski, biz tarbiyamiz bilan sustkash 
insonlarni voyaga yetkazayotganimizni 
xayolimizga ham keltirmagan ekanmiz. 
Oʻz fikrini aytishga jurʼat etolmay oʻsgan 
bola voyaga yetgach, birovning qoʻllab-
quvvatlashiga, toʻgʻrirogʻi, boshini silashiga 
ehtiyoj sezadi. Oqibatda shunday mute avlod 
voyaga yetadi. Xullas, dunyo taraqqiyotidan 
ancha orqada qoldik.

Bugun tezroq dunyoga yuzlanadigan, 
jahon madaniyati, dunyo taraqqiyotidan ulgi 
oladigan paytimiz keldi. Odamlarning yuzida 
nur, qalbida ertangi kunga ishonch paydo 
boʻldi. Endigi vazifa — yosh avlodni dunyo 
madaniyatiyu maʼrifatidan ogoh qilib voyaga 
yetkazish. Menimcha, birinchi navbatda, 
oʻzligimizni tanimogʻimiz darkor. Aks holda, 
oʻtmishini unutgan, tarixini bilmaydigan, 
ayni vaqtda bugungi dunyo madaniyatidan 
bebahra odamlar tarbiyalanaveradi. Bunday 
kimsalar qorindan boshqa narsa haqida 
oʻylamaydi.

Jamiyatda hur fikrli odamlar koʻpaysa, 
odamlar bir-biridan hadiksirab turishdan 
qutulsa, chinakam taraqqiyotga erishadi. Ishni 
maktablardan boshlash, kimligini anglab yetgan 
chinakam maʼrifatli yoshlarni tarbiyalash 
lozim. Dunyoviy ilmlar va tarixdan xabardor, 
bir necha tilni puxta biladigan avlod voyaga 
yetishi zarur. Shundagina kambagʻallikka 
qarshi kurashda tom maʼnoda muvaffaqiyatga 
erishamiz.

Soʻnggi bir necha yilda jamiyat ijtimoiy-
iqtisodiy hayotining deyarli barcha jabhasini 
qamrab olgan keng koʻlamli islohotlar 
natijasida Oʻzbekistondagi kambagʻallik 
darajasini pasaytirish borasida muayyan 
yutuqlarga erishildi. Xususan, oliy taʼlim 
muassasalariga oʻqishga qabul qilishda 
korrupsiyaga barham berilgani, aholini 
ichimlik suv, tabiiy gaz, elektr energiyasi bilan 
taʼminlash boʻyicha qator yirik infratuzilma 
loyihalari amalga oshirilayotgani, aholining 
barcha qatlami uchun tibbiy xizmatlardan 
foydalanish imkoniyati yaxshilanishi, 
shuningdek, gender tenglikni taʼminlash 
borasidagi sezilarli ijobiy natijalar buning 
yaqqol tasdigʻidir.

Yangi toʻlov tizimi barcha xonadon egalarini, oila aʼzolarini 
elektr energiyasidan oʻrinli, samarali va oqilona foydalanish madaniyatini shakllantirishga 

undaydi, oʻziga xos uslubda tarbiyalaydi.

Maqsad qovunni uvol qilmay, chala yemay 
isteʼmol qilish ekan. Baʼzilar bu voqeani 
aytib berganimda miyigʻida kulib qoʻyadi. 
Shungayam qoida kerakmi, shu kichkina boʻlak 
odamni toʻydirib qoʻyarmidi, degandek. Aslida, 
buning tagida isrofgarlikka yoʻl qoʻymaslik, 
toʻgʻri isteʼmol, tartibli ovqatlanishga odatlanish 
maqsadi yotadi. Otamning buvamizdan meros 
bir iborasi bor edi: “Non ham non, non rezgisi 
(uvogʻi) ham non”. 

“Teskari ushlangan qovun”
Shu yil may oyidan elektr toki isteʼmoli uchun 

differensiallashgan toʻlov tizimi joriy etildi. 
Elektr toʻlovi tizimini zamonaviy va iqtisodiy 
jihatdan isloh qilish borasida koʻp yillardan 
buyon katta ishlar qilingan. Bu tizimni tavsiflash, 
ijobiy yoki salbiy tomonlarini izohlashdan 
yiroqman. Aytmoqchi boʻlgan gapim eʼtibor 
berilmagan masalalar sirasiga kiradi. U nafaqat 
oʻzimga, balki minglab yurtdoshlarimizga birdek 
taalluqli.

Xonadonimizda 3 ta oila (13 kishi) 
istiqomat qiladi. Elektr boʻyicha ikkita shaxsiy 
hisobraqam ochilgan. Energiya isteʼmol 
qiluvchi texnikalar ham koʻp: 2 ta isitish 
va 4 ta yoritish tizimi, oshxona jihozlari, 
5 ta havo sovitkich hamda 2 ta issiq suv 
taʼminoti, asosan, elektr tokida ishlaydi. 
Bundan tashqari, 2 ta elektromobil ham bor. 
Yangi toʻlov tizimi joriy etilgunga qadar oylik 
elektr energiyasi isteʼmoli qiymati 700-750 
ming soʻm atrofida edi. Yangi toʻlov tizimiga 
oʻtilgandan soʻng iyun oyida 3 million 
soʻmdan ortiq, iyul oyida esa salkam 5 million 
soʻmlik elektr energiyasi ishlatdik. Keyingi 
toʻlov talabnomasi kelib tushgach, doʻppini 
yonga qoʻyib, xonadonimizdagi barcha elektr 
jihozi va tizimini tanqidiy tahlil qilib chiqdim.

Olingan natijalar meni hayratga soldi. 
Elektr isteʼmoli boʻyicha barcha jihoz rejasiz, 
“ishlayaptimi — boʻldi” qabilida ishlatilgani, 
otamning taʼbiri boʻyicha “qovun teskari 
ushlangani” maʼlum boʻldi. Avvalo, elektr 
jihozlaridan isteʼmol  talablariga mutanosib 
ravishda foydalanilmagan. Uy-roʻzgʻor elektr 
apparatlari va qurilmalarining aksariyati 
muayyan davriylikda, “yonib-oʻchib” ishlaydi. 

Buning izohi oddiy — belgilangan rejimga 
yetgandan keyin oʻchadi. Muayyan vaqtdan 
keyin koʻrsatkich belgilangan darajadan pastga 
tushgach, yana ishlaydi. Bu texnika tilida 
“davriy ish koeffitsiyenti” deb yuritiladi va u 
ish vaqtining toʻliq sikl vaqtiga nisbat asosida 
hisoblanadi. Ish sikli ishlagan vaqt va dam 
olgan vaqt yigʻindisidir. Masalan, qurilma ish 
siklida qancha muddat ishlagan boʻlsa, shuncha 
vaqt dam olsa, ish koeffitsiyenti 0,5 boʻladi. 
Ish davriyligining toʻrtdan uch qismi ishlash, 
chorak qismi dam olishga ketsa, 0,75 boʻladi. 
Agar qurilma toʻxtamasdan ishlayotgan boʻlsa, 
ish koeffitsiyenti 1 ga teng.

Tahlillardan uyimizdagi havo sovitkichlar 
toʻxtovsiz ishlayotgani maʼlum boʻldi. Bunga 
sabab oddiy: yaʼni sovitkichlar pultidagi harorat 
koʻrsatkichi (uyni sovitishdagi yakuniy harorat) 
juda past qilib qoʻyilgan (bizning uy misolida 16 
daraja). Koʻpchilik tasavvurida “konditsioner 
pultidagi harorat qancha past boʻlsa, xonani 
shuncha yaxshi sovitadi” degan tushuncha bor. 
Bu mutlaqo xato. Pultda 16 gradus belgilangani 
sovitilayotgan xona harorati shu koʻrsatkichga 
yetmaguncha konditsioner toʻxtovsiz ishlashini 
bildiradi. Holbuki, tashqi havo harorati 40 daraja 
boʻlgan paytda xona ichi 16 daraja boʻlishi 
uchun konditsionerning quvvati meʼyoriy 
quvvatdan kamida 1,5-2 barobar yuqori boʻlishi 
lozim. Meʼyor rejimga hisoblangan konditsioner 
esa katta yuklama rejimi belgilangan boʻlsa, 
uzluksiz ishlaydi. Odam oʻzini yaxshi his 
etishi uchun havo harorati 23-25 daraja boʻlishi 
kerak. Sovitkich shunga moslangan boʻlsa, u 
holda toʻxtab-toʻxtab ishlaydi. Uyimizda har 
kuni 12 soat yoqib qoʻyiladigan 5 ta sovitkich 
oyiga 3024 kilovatt elektr energiyasi sarflaydi. 
Optimal rejimga qoʻyib ishlatilganda esa 
oylik energiya sarfi 1512 kilovattni tashkil 
etarkan. Sovitkichlarning hammasi barobar 
yoqib qoʻyilmay, faqat zaruratda ishlatilsa, bu 
koʻrsatkich oyiga 850 kilovatt boʻladi, xolos.

Bir necha 

barobar tejash

Keyingi tahlil obyekti — issiq suv taʼminoti. 
Xonadonimizda 2 ta 100 litrli “Ariston” 
apparatidan foydalaniladi. Uning suv 
isitishi 95 darajaga sozlangan. Demak, 
bu jihozlar ham xuddi yuqorida 
qayd etilgani kabi katta bosim bilan 
ishlaydi. Sozlangan haroratini 70 
darajaga tushirib qoʻydim. Natijada 
davriy ish koeffitsiyenti ham 0,2 
ga tushdi. Energiya sarfi 4 barobar 
kamayib, oylik elektr sarfi 1200 
kilovattdan 420 kilovattga pasaydi, 
yaʼni tejalgan energiya 780 
kilovattni tashkil etdi.

Navbatdagi tahlil yoritqichlarga 
qaratildi. Xonadonimizga tejamkor 
elektr chiroqlari oʻrnatilgan. Yuzaki 
qaraganda, bu borada tejaydigan 
hech narsa yoʻqdek. Lekin yanglishgan 
ekanman. Barcha xonalarning yoritilganlik 
darajasini hisoblab chiqdim. Xalqaro qabul 
qilingan standartlarga muvofiq yashash 
xonalarining yoritilganlik darajasi 300-350 lk 
(lk — “lyuks” yoritilganlik darajasini oʻlchash 

birligi) etib belgilangan. Bundan quyiga tushib 
ketishi koʻzga bosim bersa, haddan ziyod oshib 
ketishi inson asab tizimiga salbiy taʼsir etib, 
bosh ogʻrigʻi va boshqa noqulayliklarni keltirib 
chiqaradi. Hisob-kitoblar xonadonimizdagi 
yorugʻlik darajasi 2 ta xonada meʼyordan 2,5 
barobar, 3 ta xonada 2 barobar, bitta xonada esa 
3,5 barobar yuqori ekanini koʻrsatdi. Ortiqcha 
chiroqlarni tarmoqdan uzib qoʻyish, hovlidagi 
yoritish chiroqlariga odam yaqinlashganda ishga 
tushib, keyin oʻzi avtomatik ravishda oʻchadigan 
rele-avtomat qoʻyish natijasida yoritish tizimiga 
sarflanayotgan oylik elektr energiyasi hajmi 270 
kilovattdan 90 kilovattga tushirildi va aynan shu 
borada tejalgan energiya 180 kilovattni tashkil 
etdi.

Oddiy choy qaynatkichning energiya 
sarfini koʻrsak. Odatda eng koʻp 
foydalaniladigan tefalning koʻrsatkichi: 
suv hajmi 1,8-2 litr, quvvati 2,2 kilovattga 
teng. Choy qaynatish vaqti 5-6 daqiqa. 
Kuniga 3 oila 12-marta yoqib, ishlatadi. 
Oylik energiya sarfi 60 kilovattni tashkil 
etadi. Lekin biz odam sonidan qatʼi nazar, 
choy qaynatkichga toʻldirib suv quyamiz. 
Qurilmaga keragicha suv solib qaynatilsa, 
ustiga qalin matodan qilingan yopinchiq 
yopib ishlatilsa, oylik energiya sarfi 25 
kilovattga pasayar ekan.

Avtomat kir yuvish mashinasi uy bekalari 
uchun bebaho qurilma. Ichiga yuviladigan 
kiyimlar solinib, ishlatib qoʻyiladi. Suv 
solish, isitish, kir yuvish kukuni eritmasini 
quyish, yuvish, chayish va suvni chiqarish 

ishlari jihozning boshqaruv tizimi 
tomonidan nazorat qilinib, bajariladi. 

Xonadonimizda yosh bola koʻpligi 
sababli kir yuvish mashinasi kuniga 

oʻrtacha 3-4-marta ishlatiladi. 
Tekshiruv natijasida apparatdagi 
bir toʻplam kiyimni yuvish toʻliq 
sikli 90 daqiqaga sozlangani 
maʼlum boʻldi. Hozirgi avtomat 
kir yuvish kukuni uchun 1,5 
soat yuvishning nima zarurati 
bor?! Axir 15 daqiqa yetarli-
ku. Qolgan jarayonga yana 
15 daqiqa ketsa ham toʻliq 

sikl uchun jami 30 daqiqa 
kifoya. Ushbu optimallashtirish 

natijasida birgina avtomat kir 
yuvish mashinasidagi elektr sarfi 

oyiga 320 kilovattdan 110 kilovattga, 
yaʼni qariyb 3 barobar kamaytirildi. 

Aynan shu turdagi elektr jihozlaridan 
isteʼmol talabiga mutanosib foydalanish 

orqali 3506 kilovatt elektr energiyasini tejash 
imkoni yaratildi.

Beminnat energiya 

manbai

Uyimizdagi 2 ta elektromobilni 
quvvatlantirish masalasini hal etib boʻlmadi. Bu 
ikki avtomashina har 5-6 kunda quvvatlantirishga 
qoʻyiladi. Toʻliq quvvat har biri uchun taxminan 
80 kilovattni, bir oyda har ikkisiga jami 800 
kilovattni tashkil etarkan. Buni kamaytirishning 
iloji yoʻqdek tuyuldi. Lekin yechimi topildi.

Oilamiz kattaligi, elektr jihozlari koʻpligi 
oylik elektr energiyasi sarfi oshib borishiga 
sabab boʻlgani tabiiy. Lekin nima uchun 
faqat koʻchadan keladigan energiyaga qarab 
qolishimiz kerak?! Axir turli shahar va 
davlatlarning iqlimi toʻgʻrisida maʼlumotlarni 
jamlab boruvchi Climate Data portali xabariga 
koʻra, yurtimizdagi quyoshli kunlar yiliga 
oʻrtacha 247 kunni, quyoshli soatlar 3633,4 
soatni tashkil etar ekan. Bu uyga 10 kilovattli 
quyosh paneli oʻrnatilsa, oʻrtacha samaradorligi 
80 foiz boʻlgan taqdirda ham yiliga 29 ming 
kilovatt elektr energiyasi ishlab chiqaradi, 
degani. Qurilma qiymatini subsidiya puliga 
chaqsak, 29 million soʻm boʻladi. Uzogʻi 3 yilda 
quyosh paneli xarajatini qoplab, sof daromadga 
kiradi. Yurtimizda shunday energiya boʻla 
turib, nega undan samarali foydalanmasligimiz 
kerak?!

Mamlakatimizda tabiiy energiya resurslaridan 
foydalanishga eʼtibor misli koʻrilmagan 
darajada kuchaydi. Quyosh paneli oʻrnatish 
boʻyicha qator davlat dasturlari, rejalar qabul 
qilindi. Yangi tipdagi geliostansiyalar ishga 
tushirilmoqda. Tashkilotlarning aksariyatida 
quyosh paneli oʻrnatilib, olinayotgan energiya 
miqdori 25-30 foizga yetkazildi. Lekin 
xonadonlarda ushbu masalaga eʼtibor hali 
yetarli darajada deya olmaymiz. Quyosh paneli 
oʻrnatilgan xonadonlar hali koʻp emas.

Oʻzim ham ushbu yoʻnalishda keng targʻibot 
yuritgan mutaxassis, texnika fanlari doktori 
boʻla turib, xonadonimga bu tizimlarni oʻrnatish 
masalasiga yetarli eʼtibor qaratmagan ekanman. 
Mazkur muammolar masalaga yanada keng 
qarash, chuqur ilmiy yondashishga undadi. 
Uyimizga quyosh paneli oʻrnatishga ahd 
qildim. Batafsil hisob-kitoblar, shuningdek, 
xonadonimizda elektr isteʼmoli yuqori ekani, 
qoʻshimcha zaxirani inobatga olib, 15 kilovattli, 
kunduzi ishlaydigan texnologiyaga asoslangan 
quyosh panellari tizimini oʻrnatishga buyurtma 
berdim. Tegishli kompaniya bilan 110 million 
soʻmlik shartnoma tuzildi. Masalani tez hal 
etish uchun Xalq bankining yangi onlayn 
loyihasidan foydalanib, 2 soatda bir yillik 
davrga moʻljallangan 100 million soʻm kredit 
oldim. Shu kunning oʻzida zarur summa 
toʻlanib, ertasidan ishlar boshlandi. Uch kunda 
quyosh paneli ishga tushirildi. Shu muddatda 
loyiha shahar elektr tarmoqlari korxonasi orqali 
hisobdan oʻtkazilib, davlatdan subsidiya olish 
dalolatnomasi tuzildi. Endi uyimizda ishlab 
chiqarilgan elektr energiyasidan foydalanish 
bilan birga ortiqchasini tarmoqqa sotish 
imkoniyatiga ham ega boʻldik.

Kuzatuvlar oʻrnatilgan quyosh panellari 
ishlab chiqargan energiya bir oyda 3620 
kilovattni, tarmoqqa sotilgani 1320 kilovattni 

tashkil etayotganini koʻrsatdi. Bu esa 
bir oyda qariyb 2300 kilovatt elektr toki 
uyimizdagi manbadan olinganidan, bundan 
tashqari, tarmoqqa 1,3 million soʻmlik 
elektr energiyasi sotilganidan dalolat beradi. 
Demak, quyosh panellarini oʻrnatish xarajati 
uzogʻi 2,5 yilda toʻliq qoplanishini tushunish 
qiyin emas.

Asosiy elektr isteʼmol qiluvchi qurilmalar 
quyosh paneli tarmogʻiga ulansa, oylik 
toʻlovimiz nafaqat oldingi 700 ming soʻmga 
tushishi, balki undan ham kamayishi mumkin 
ekan. 5 million soʻmlik toʻlovning 700 ming 
soʻmgacha kamayishini tom maʼnoda juda 
salmoqli natija deb bilaman.

Koʻzga koʻrinmas, ammo 
katta taʼsirga ega

Xonadonlardagi asosiy energiya sovitish 
(yozda) va isitish (qishda) qurilmalariga 
sarflanadi. Bu tizimlarning asosiy vazifasi tashqi 
muhit bilan issiqlik almashuvini kamaytirishga 
qaratilgan. Bunda esa bino, devor, eshik va 
derazalarning konstruksiyasi muhim ahamiyatga 
ega. Ular qanchalik yuqori massivlikka, issiqlik 
oʻtkazishda qarshilikka ega boʻlsa, shunchalik 
energiya sarfi kam boʻladi.

Biroq ilgari yakka tartibdagi uylarning 
qurilish loyihalarida bu xususiyatlar inobatga 
olinmagan. Turar joydan foydalanish davrida 
uyni isitish yoki sovitishga qancha energiya, 
mablagʻ sarflanishi hisob-kitob qilinmagan. 
Loyiha hujjatlariga bunga taalluqli bandlar ham 
kiritilmagan. Axir bu koʻzga koʻrinmaydigan, 
lekin muntazam oila byudjetini yemirib 
boradigan xarajat-ku.

Baʼzan xonalar shiftini oʻta baland — 4-4,5 
metr qilib qurish holatini kuzatamiz. Bu isitish 
va sovitish mavsumida har kuni koʻchaga 
chiqib, pulni havoga sochish bilan barobar. 
Chunki uylarda faol hudud 1-2,5 metr oraligʻida 
boʻladi. Undan yuqorisi sovuq mavsumda 
issiqni, issiq mavsumda esa sovuqni oʻziga 
singdirib, xalqona aytganda “yutib yotadi”. 
Buning ogʻiri esa isitish yoki sovitish uchun 
sarflanayotgan elektr energiyasi yoki yoqilgʻiga, 
aniqrogʻi, oila byudjetiga tushadi. Oddiy hisob-
kitoblar shiftining balandligi 3 metr boʻlgan 
xonada balandlik 25 foiz ortgan boʻlsa-da, 
yuqoriga koʻtarilayotgan isitish (sovitish) 
energiyasi 35-40 foiz koʻp boʻlishini koʻrsatdi. 
Amaliyotda 3 metrdan yuqori hududda havo 
passiv boʻlgani uchun xalqaro standartlarda bu 
hududlar mikroiqlim hisobiga olinmaydi. Yangi 
qurilishlarda bu kabi omillarni inobatga olish 
shart. 

Uylarning tomiga quyosh paneli oʻrnatish 
orqali bu yuzalardan oila manfaati uchun 
foydalanish kerak. Aksariyat turar joylarning 
tomi boʻsh turibdi. Ushbu yuzalarga quyosh 
paneli oʻrnatilib, uy-roʻzgʻor, oila byudjeti 
uchun foydalanilsa, ortib qolgan elektr 
energiyasini tarmoqqa sotish orqali tushum olsa 
boʻladi. Masalan, oʻrtacha 100 kvadrat metr 
boʻlgan tom yuzasida 18-20 kilovatt energiya 
beruvchi panellar oʻrnatish mumkin. Shu bilan 
uyimiz tomiga tushayotgan va bekor ketayotgan 
quyosh energiyasi oila foydasi uchun ishlashga 
yoʻnaltiriladi.

Oʻz uyim misolida eʼtiborga olinmagan 
yoki jiddiy muammo sifatida qaralmagan qator 
masalalarga toʻxtalib oʻtdim. Bularga  eʼtibor 
qaratishim, jiddiy tahlil qilishimga elektr 
energiyasi uchun joriy etilgan yangi toʻlov 
tizimi turtki boʻldi. Aynan shu tizim menga, oila 
aʼzolarimga bir paytlar qadrsizlanib qolgan, endi 
alohida eʼtiborga tushgan, yashash tarzimizni 
yuqori darajada tashkil etishimizga asos boʻlgan 
elektr energiyasidan oʻrinli, samarali va eng 
muhimi, isrof qilmasdan foydalanishni oʻrgatdi. 
Axir birgina uyimizda har oyda 4 million 
soʻmdan ortiq sarf-xarajatni kamaytirishga, 
aniqrogʻi, bunga sabab boʻlgan isrofgarchilikni 
bartaraf etishga erishildi.

Tahlillarga koʻra, 1 kilovatt elektr 
energiyasi olish uchun salkam 3-3,5 kub metr 
gaz yoqiladi. Mamlakatimizda 8 milliondan 
ortiq turar joy bor. Shundan 1 milliontasida 
har oyda 3000 emas, 300 kilovatt elektr 
energiyasi isrof boʻlishining oldi olinsa, bu bir 
yilda 3,5 milliard kilovatt yoki 10 milliard kub 
metr tabiiy gazni tejash hamda uni sanoatga 
yoʻnaltirish imkonini beradi.

Yangi toʻlov tizimi barcha xonadon egalarini, 
oila aʼzolarini elektr energiyasidan oʻrinli, 
samarali va oqilona foydalanish madaniyatini 
shakllantirishga undaydi, oʻziga xos uslubda 
tarbiyalaydi.

Abdushukur ABDULLAYEV,
texnika fanlari doktori

Mamlakatimizda tabiiy 
energiya resurslaridan 
foydalanishga eʼtibor 
misli koʻrilmagan 
darajada kuchaydi. 
Quyosh paneli oʻrnatish 
boʻyicha qator davlat 
dasturlari, rejalar 
qabul qilindi. Yangi 
tipdagi geliostansiyalar 
ishga tushirilmoqda. 
Tashkilotlarning 
aksariyatida quyosh 
paneli oʻrnatilib, 
olinayotgan energiya 
miqdori 25-30 foizga 
yetkazildi. Lekin 
xonadonlarda ushbu 
masalaga eʼtibor hali 
yetarli darajada deya 
olmaymiz. Quyosh 
paneli oʻrnatilgan 
xonadonlar hali koʻp 
emas.

“

Dolzarb mavzu

4 JAMIYAT

Soʻzimni bolalik paytimda — 
maktabning boshlangʻich sinflarida 
oʻqib yurganimda yuz bergan voqeadan 
boshlasak. Bu hodisa ayni qovun 
pishigʻi paytida sodir boʻlgan edi. 
Qisqasi, oila davrasida qovunxoʻrlik 
qilib oʻtirgan edik. Shunda otam 
menga “Qovunni teskari ushlayapsan”, 
deb dakki berdi. Men esa hayron 
boʻldim: axir qovunning u tomonidan 
ushladimmi yoki bu tomonidanmi, farqi 
yoʻq-ku. Lekin otamning aytganini, 
albatta, bajardim. Bu oʻgitning asl 
maʼnosini oradan koʻp yillar oʻtgandan 
keyin — bir kuni oʻgʻlim qovun 
yeyayotganda boshqa tomonidan 
ushlagani uchun yesa boʻladigan 
qismiyam poʻchoqqa chiqayotganini 
koʻrganimda tushunganman.

ELEKTR  ENERGIYASI  TEJAMKORLIGI
Sarf  xarajatni to‘g‘ri 

rejalashtirgan oila yutqazmaydi
-

2024-yil 21-sentabr, 193-son
Munosabat

Oliy ta’lim Nizomiy nomidagi Toshkent davlat pedagogika 
universitetida oʻzbek-nemis fakulteti tashkil 
etilishi ham bu yoʻldagi muhim qadamlardan 
biri boʻldi. Fakultetning ochilish marosimida 
Germaniyaning Oʻzbekistondagi elchisi Manfred 
Xuterer, mamlakatimizning Germaniyadagi faxriy 
konsuli Angela Papenburg, Oʻzbekistondagi Gyote 
instituti vakillari, Maktabgacha va maktab taʼlimi, 
Oliy taʼlim, fan va innovatsiyalar, Kambagʻallikni 
qisqartirish va bandlik vazirliklari, shuningdek, 
koʻplab xalqaro tashkilot vakillari hamda talabalar 
ishtirok etdi.

Prezidentimizning 2019-yil yanvar oyida 
Germaniya Federativ Respublikasiga tashrifi 
hamda Germaniya Federal Prezidenti Frank-Valter 
Shtaynmayerning 2019-yil may oyida Oʻzbekistonga 
tashrifi ikki tomonlama siyosiy, savdo-iqtisodiy va 
gumanitar-madaniy munosabatlarni yangi bosqichga 
chiqardi. 

Tili inqirozga yuz tutgan millatning oʻzi ham 
tumtaraqay boʻlib, asta-sekin millat sifatidagi 
xususiyatlarini yoʻqotadi. Agar muhofaza 
qilinmasa, eʼtiborsiz qoldirilsa, oʻz tilini unutish 
holati kuchayib boraversa, har qanday til va 
millat shak-shubhasiz inqirozga yuz tutadi. 
Tarixda bunga misol koʻp.

Jadid harakatining yirik 

namoyandalaridan biri 

Abdulla Avloniy “Har bir 
millatning dunyoda borligʻini 
koʻrsatadurgan oyinai hayoti 
til va adabiyotidur. Milliy tilni 
yoʻqotmak millatning ruhini 
yoʻqotmakdur” — deb bejiz 
kuyib-yonib taʼkidlamagan.

Yangi Oʻzbekistonda 
oʻzbek tilining yangi hayoti

Oʻzbek tili ham bir vaqtlar yoʻq boʻlib ketish 
xavfi ostidagi tillar roʻyxatiga tushib qolgan 
edi. Ammo bugun u keng quloch yozib, tobora 
koʻproq odam gaplashadigan tilga aylanib 
boryapti. Ayrim hisob-kitoblarga koʻra, ayni 
paytda butun dunyoda oltmish milliondan ortiq 
odam oʻzbek tilida muloqot qiladi.

Ayniqsa, Prezidentimizning siyosiy irodasi va 
saʼy-harakati bilan yangi Oʻzbekistonda oʻzbek 
tilining yangi hayoti boshlandi, deb baralla aytish 
mumkin. Davlatimiz rahbari 2019-yil 21-oktabr 
kuni oʻzbek tiliga davlat tili maqomi berilganining 
oʻttiz yilligiga bagʻishlangan tantanali marosimdagi 
nutqida “Biz xalqimizning taqdiri, ertangi kuni 
haqida oʻylar ekanmiz, eng avvalo, millatimizning 
asl fazilatlarini, goʻzal urf-odatlarimiz, betakror 
sanʼatimiz va adabiyotimizni, ona tilimizni koʻz 
qorachigʻiday saqlashimiz zarur”, degan edi.

Prezidentimizning 2019-yil 21-oktabrdagi 
“Oʻzbek tilining davlat tili sifatidagi nufuzi 
va mavqeini tubdan oshirish chora-tadbirlari 
toʻgʻrisida”gi, 2020-yil 20-oktabrdagi 
“Mamlakatimizda oʻzbek tilini yanada 
rivojlantirish va til siyosatini takomillashtirish 
chora-tadbirlari toʻgʻrisida”gi farmonlari hamda 
bir necha qarori oʻzbek tilining mavqeini tubdan 
oshirishga xizmat qilmoqda.

Shuningdek, mamlakatimiz yetakchisi 
globallashuv sharoitida milliy tilimiz sofligini 
saqlash, lugʻat boyligini oshirish, turli sohalarda 
zamonaviy atamalarning oʻzbekcha muqobilini 
yaratish va bir xil qoʻllanishini taʼminlash 
masalalarini dolzarb vazifa qilib belgilagan.

VATANNI  YOVDAN  HIMOYA  QILGANDEK
o‘zbek tilini ham himoya 

qilishimiz, asrashimiz kerak
Atamalar komissiyasi 

faoliyati takomillashmoqda

Kuni kecha Vazirlar Mahkamasining 
 “Oʻzbekiston Respublikasi Vazirlar 
Mahkamasi huzuridagi Atamalar komissiyasi 
faoliyatini yanada takomillashtirish chora-
tadbirlari toʻgʻrisida”gi qarori qabul qilingani 
oʻzbek tilini yanada rivojlantirish borasida 
boshlangan tarixiy ishlarning mantiqiy davomi 
boʻldi.

Ushbu qaror Oʻzbekiston Respublikasi 
Prezidentining 2024-yil 21-fevraldagi 
“Oʻzbekiston — 2030” strategiyasini “Yoshlar 
va biznesni qoʻllab-quvvatlash yili”da amalga 
oshirishga oid davlat dasturi toʻgʻrisida”gi 
Farmoni asosida ishlab chiqilgan. Qaror bilan 
Vazirlar Mahkamasi huzuridagi Atamalar 
komissiyasining yangilangan tarkibi, Atamalar 
komissiyasi toʻgʻrisidagi nizom tasdiqlandi. 
Atamalar komissiyasining, Respublika ijro 
etuvchi hokimiyat organlari va xoʻjalik 
birlashmalari huzuridagi Atamalar boʻyicha 
ishchi guruhlarning asosiy vazifalari belgilandi. 
Fanlar akademiyasining Oʻzbek tili, adabiyoti 
va folklori instituti Atamalar komissiyasining 
ishchi organi, Atamalar boʻyicha ishchi guruhlar 
Atamalar komissiyasining quyi tuzilmasi 
hisoblanishi mustahkamlab qoʻyildi.

Atamalar komissiyasi 
faoliyatini 

takomillashtirishga qanday 

ehtiyoj bor edi?

Shu vaqtga qadar faoliyat yuritib kelgan 
Vazirlar Mahkamasi huzuridagi Atamalar 
komissiyasi Prezidentimizning 2019-yil 
21-oktabrdagi “Oʻzbek tilining davlat tili 
sifatidagi nufuzi va mavqeini tubdan oshirish 
chora-tadbirlari toʻgʻrisida”gi Farmoniga asosan 
Vazirlar Mahkamasining 2020-yil 29-yanvardagi 
“Oʻzbekiston Respublikasi Vazirlar Mahkamasi 
huzuridagi Atamalar komissiyasining faoliyatini 
tashkil qilish chora-tadbirlari toʻgʻrisida”gi 

qarori bilan tashkil etilgan.
Oʻtgan davrda Atamalar komissiyasi 

bir qancha ishlarni bajardi. Xususan, 
Oʻzbekiston Respublikasining yangi tahrirdagi 

Konstitutsiyasi loyihasi matnini koʻrib chiqib, 
oʻzbek adabiy tili nuqtayi nazaridan uni yanada 
takomillashtirish boʻyicha tavsiyalarini berdi.

Ishchi organi va quyi tuzilmalari belgilab 
berilgani, yangi soʻz va atamalarni rasmiy 
isteʼmolga kiritishning aniq mexanizmi ishlab 
chiqilgani Atamalar komissiyasi faoliyatini, 
atamashunoslik borasidagi ishlarni sifat jihatdan 
yangi bosqichga olib chiqadi deb ishonch bilan 
aytish mumkin.

Atamalar 
komissiyasining 

asosiy vazifalari oʻzi 
nima?

Avvalo, Vazirlar 
Mahkamasi huzuridagi 
Atamalar komissiyasiga 
Oʻzbekiston Respublikasining 
Bosh vaziri raislik qilishini 
alohida taʼkidlash joiz. Uning 
tarkibiga esa atoqli davlat va 
jamoat arboblari, Oliy Majlis Senati 
aʼzolari va Qonunchilik palatasi 
deputatlari, akademiklar, tilshunos, 
adabiyotshunos va folklorshunos 
olimlar, Fanlar akademiyasining ilmiy-
tadqiqot institutlari rahbarlari, Oʻzbekiston 
Qahramonlari, taniqli yozuvchilar, shoirlar, 
adiblar, jurnalistlar hamda boshqa sohalarning 
atoqli vakillari kiritildi. Bu esa uning nufuzi 
naqadar yuqoriligidan dalolat.

Atamalar komissiyasining asosiy vazifasi 
ilmiy asoslangan yangi soʻz va atamalarni 
rasmiy isteʼmolga kiritishdan iboratdir. 
Bundan tashqari, atamalarning qabul qilingan 
maʼnosiga muvofiq yagona shaklda va toʻgʻri 
qoʻllanishini, adabiy til meʼyorlariga rioya 
etilishini taʼminlash, oʻzbek tiliga kirib 
kelayotgan yangi atamalarni qonunchilik 
hujjatlariga tatbiq etish va amalda qoʻllashning 
huquqiy muammolarini oʻrganish Atamalar 
komissiyasining vazifalaridir. Shuningdek, 
Atamalar komissiyasi respublika ijro etuvchi 
hokimiyat organlari va xoʻjalik birlashmalari 

huzuridagi Atamalar boʻyicha ishchi guruhlar 
faoliyatini muvofiqlashtiradi, respublika ijro 
etuvchi hokimiyat organlariga atamashunoslik 
masalalari boʻyicha koʻrsatmalar beradi. 

Atamalar komissiyasi qarori bilan rasmiy 
muomalaga kiritilgan yangi soʻz va atamalarni 
qabul qilingan maʼnosiga muvofiq yagona 
shaklda va toʻgʻri qoʻllash Oʻzbekiston 
Respublikasi hududida majburiy hisoblanadi.

Oʻzbek tili, adabiyoti va 
folklori instituti — Atamalar 
komissiyasining ishchi organi

Atamalar komissiyasi jamoatchilik asosida 
faoliyat koʻrsatadi. Demak, uning kun tartibiga 
kiritiladigan masalalarni sifatli tayyorlash 
uchun, albatta, unga ishchi organ kerak.

Qarorda Fanlar akademiyasi Oʻzbek tili, 
adabiyoti va folklori institutining Atamalar 
komissiyasi ishchi organi sifatidagi asosiy 
vazifalari belgilab berildi.

Institut taklif qilingan yangi soʻz va atamalarni 
ilmiy jihatdan oʻrganadi, ekspertizadan 
oʻtkazadi, ekspertizadan oʻtkazilgan yangi 
soʻz va atamalarni jamoatchilik muhokamasi 
uchun eʼlon qiladi. Jamoatchilik tomonidan 
bildirilgan taklif, fikr va tavsiyalarni oʻzining 
ilmiy kengashi kengaytirilgan yigʻilishida 
tegishli soha mutaxassislari ishtirokida koʻrib 
chiqadi hamda yangi soʻz va atamalar boʻyicha 
takliflarni Atamalar komissiyasiga kiritib boradi. 
Atamalar komissiyasi tomonidan tasdiqlangan 
yangi soʻz va atamalarni jamoatchilikka eʼlon 
qilish, tegishli lugʻatlarga kiritish boʻyicha 
tadbirlarni amalga oshiradi.

Atamalar boʻyicha ishchi 
guruhlar qanday tuzilma? 

Vazifalari nimalardan iborat?
Vazirlar Mahkamasining 2023-yil 

30-avgustdagi Rayosati majlisi bayoni bilan 
respublika ijro etuvchi hokimiyat organlari va 
xoʻjalik birlashmalarida jamoatchilik asosida 
faoliyat yurituvchi atamalar boʻyicha ishchi 
guruhlar tashkil etilgan edi.

Oʻtgan bir yilda ushbu ishchi guruhlar 

faoliyati tajriba-sinovdan oʻtdi. Ular tomonidan 
bir qancha yangi soʻz va atamalarni qoʻllash, 
rasmiy isteʼmolga kiritish boʻyicha takliflar 
ishlab chiqildi. Sohaviy izohli, imlo va 

tarjima lugʻatlarini ishlab chiqish boʻyicha 
ishlanyapti.

Endi Atamalar komissiyasining quyi 
tuzilmasi hisoblangan ushbu ishchi 
guruhlarning asosiy vazifalari Vazirlar 
Mahkamasining qarori darajasida 
belgilab qoʻyildi.

Atamalar boʻyicha ishchi guruhlar 
jamiyat taraqqiyoti, ilm-fan yutuqlari 

natijasida tegishli sohalarda yuzaga 
kelayotgan yangi soʻz va atamalarni tadqiq 

etadi, oʻzbekona muqobillarini topadi hamda 
ularni bir xilda qoʻllash boʻyicha takliflar 

ishlab chiqib, Atamalar komissiyasiga kiritib 
boradi. Bundan tashqari, atamalar boʻyicha 
ishchi guruhlar tegishli idoralar tomonidan 
ishlab chiqilayotgan normativ-huquqiy 
hujjatlar loyihalarida soʻz va atamalar toʻgʻri 
qoʻllanishini taʼminlash, davlat tilida ish yuritish 
bilan bogʻliq muammolarni oʻrganish hamda hal 
etish choralarini koʻrishga masʼul.

Ishchi guruhlar soha mutaxassislari, olimlar, 
tadqiqotchilarni jalb qilgan holda sohaviy izohli 
va imlo lugʻatlarini tayyorlaydi hamda nashr etib 
boradi. Shuningdek, qilingan ishlar toʻgʻrisida 
tegishli sohalarda atamashunoslikning 
rivojlanishi masalalarini tahlil qilgan holda 
har olti oyda va yil yakuni boʻyicha Atamalar 
komissiyasiga hisobot beradi.

Respublika darajasidagi 
boshqa idoralar, nodavlat 

tashkilotlar va fuqarolar 

atamalar boʻyicha taklifini 
kimga aytadi?

Xoʻsh, respublika ijro etuvchi hokimiyat 
organlari va xoʻjalik birlashmalari yangi soʻz 
va atamalar boʻyicha takliflarini Atamalar 
komissiyasiga kiritish orqali atamashunoslik 
bilan bogʻliq muammolarini hal etib borar ekan, 
ushbu tarkibga kirmaydigan davlat organlari va 
tashkilotlar bu borada qanday yoʻl tutadi, degan 
tabiiy savol tugʻiladi.

Bu masala yechimi sifatida qarorda respublika 
ijro etuvchi hokimiyat organi yoki xoʻjalik 
birlashmasi hisoblanmaydigan respublika 
darajasidagi davlat organlari va tashkilotlarga 
oʻz huzurida Atamalar boʻyicha ishchi guruhlar 
faoliyatini tashkil etish tavsiya qilindi.

Misol uchun, Oliy sud, Markaziy saylov 
komissiyasi kabi idoralar oʻz tashabbuslari 
bilan atamalar boʻyicha ishchi guruhlarni tashkil 
etsa, oʻylaymizki, bu atamalar bilan bogʻliq 
tegishli masalalarni hal etib borishda muhim 
ahamiyatga ega boʻladi. Shuningdek, atamalar 
boʻyicha ishchi guruhlar tashkil qilmagan 
taqdirda ham sohada yuzaga kelayotgan yangi 
soʻz va atamalar boʻyicha takliflarini Atamalar 
komissiyasiga kiritib borishlari mumkin.

Nodavlat tashkilotlar, fuqarolar yangi soʻz 
va atamalar boʻyicha takliflarini soha, yoʻnalish 
boʻyicha oʻzlariga eng yaqin vazirlik va idora 
huzuridagi atamalar boʻyicha ishchi guruhlarga, 

Bekzod SHUKUROV,
Vazirlar Mahkamasining
Davlat tilini rivojlantirish 

departamenti rahbari 

oʻrinbosari

O‘ZBEK-NEMIS  FAKULTETI 
MALAKALI KADRLAR TAYYORLASHGA XIZMAT QILADI

Taraqqiyotga yuzlanib, dunyoga 
ochilayotgan Oʻzbekiston oliy taʼlim 
tizimida xalqaro hamkorlik har 
qachongidan-da dolzarb ahamiyat kasb 
etmoqda. Yurtimiz oliygohlari oʻquv 
jarayoniga ilgʻor xorijiy tajribalarini joriy 
etish, ayniqsa, istiqbolli pedagog va ilmiy 
kadrlarni xorijning yetakchi ilmiy-taʼlim 
muassasalarida stajirovkadan oʻtkazish 
va malakasini oshirish borasidagi ishlarga 
alohida eʼtibor qaratmoqda.

Joriy yilning 15-16-sentabr kunlari Prezidentimiz 
taklifiga binoan Germaniya Federal Kansleri 
Olaf Shols rasmiy tashrif bilan mamlakatimizda 
boʻldi. Samarali muzokaralar oʻtkazildi. Xususan, 
Germaniyaning dual taʼlim tizimini Oʻzbekistonda 
keng joriy etishga qiziqish bildirildi. Yetakchi 
universitetlar oʻrtasida taʼlim va ilmiy aloqalarni 
rivojlantirish uchun ikki mamlakat oliy oʻquv 
yurtlari forumini tashkil etish tashabbusi ilgari 
surildi. Oʻzbekiston tomoni qoʻshma dasturlarni 
amalga oshirish, Germaniya oliy taʼlim muassasalari 
fakultetlari va filiallarini ochish uchun barcha 
sharoitlarni yaratishga tayyorligini bildirdi.

Oʻzbekistonda nemis madaniyati va tilini 
oʻrganishga katta qiziqish mavjud. Nemis tili 
mamlakatimizda eng koʻp tarqalgan xorijiy 
tillardan biridir. Hozirgi paytda oliy taʼlim sohasida 
Germaniyaning 30 dan ortiq oliy oʻquv yurti bilan 
sheriklik aloqalari oʻrnatilgan boʻlib, talabalar, 
mutaxassislar va pedagog kadrlar almashinuvi 
yoʻlga qoʻyilgan. Ikki tomonlama madaniy-
gumanitar munosabatlarni rivojlantirishda Toshkent 
va Berlin, Samarqand va Bremen, Buxoro va 
Bonn shaharlari oʻrtasidagi hamkorlik aloqalarini 
taʼkidlash oʻrinli.

Bugungi kunda Oʻzbekistonda 980 ta maktabda 
270 mingga yaqin oʻquvchi nemis tilini oʻrganadi, 
bu yerda 3 mingdan ortiq oʻqituvchi dars beradi. 
24 ta maktabda nemis tili oʻrgatiladi, shulardan 
6 tasida til chuqurlashtirilgan holda oʻqitiladi. 

Germaniyaning 30 dan ortiq universiteti bilan 
hamkorlik yoʻlga qoʻyilgan. Oʻzbekistonlik mingga 
yaqin talaba, magistrant va doktorant Germaniyaning 
turli universitetlari va tadqiqot markazlarida tahsil 
olmoqda.

Shuningdek, Gyote instituti, K.Adenauyer, 
F.Ebert fondlari, Germaniya xalq universitetlari 
uyushmasining xalqaro hamkorlik instituti 
vakolatxonalari, Xorijdagi maktablar markaziy 
boshqarmasining nemis tili boʻyicha maxsus 
maslahatchi-koordinatori idorasi Oʻzbekistonda 
faoliyat yuritadi.

Toshkent davlat pedagogika universitetida nemis 
tili va adabiyoti yoʻnalishi boʻlib, talabalar nemis 
tili va adabiyotini katta qiziqish bilan oʻrganmoqda. 
Mazkur universitet va Ming Cheng instituti oʻrtasida 
2024-yil 12-martdagi hamkorlik toʻgʻrisidagi 
bitim doirasida Oʻzbekistonda innovatsion 
nemis-oʻzbek fakultetini tashkil etish boʻyicha 
shartnoma imzolangan. Ushbu hamkorlik loyihasi 
Germaniyaning oʻqitish ilgʻor standartlariga muvofiq 
yangi oʻquv dasturlarini ishlab chiqishga qaratilgan. 
Tashabbus keng koʻlamli, jumladan, oʻqituvchilar 
malakasini oshirish dasturlarini qamrab oladi va 
Germaniyaning taniqli universitetlari bilan yaqindan 
hamkorlik qilishni maqsad qilgan.

Nigora MURODOVA,
jurnalist

“

“

Bugunga kelib, millatlarni 

bir-biridan farqlash uchun 

milliy tillardan boshqa belgilar tobora 

kamayib boryapti. 
Shu sababli ham davlat tili unga 

masʼul boʻlgan idoralar, bir guruh 
olimlar va faollarnigina qiziqtiradigan 

masala emas. Davlat tili bu — shu yurtda 
yashaydigan har bir fuqaroga 

bevosita daxldor 

boʻlgan umummilliy 

masaladir.

Vazirlar Mahkamasi huzuridagi Atamalar 
komissiyasiga, Davlat tilini rivojlantirish 
departamentiga yoki Fanlar akademiyasining 
Oʻzbek tili, adabiyoti va folklori institutiga 
berishiga huquqiy jihatdan hech qanday cheklov 
yoʻq. Ushbu takliflar, albatta, belgilangan 
tartibda koʻrib chiqiladi.

Atamalar komissiyasining 
ekspertlar guruhi

Ekspertlar guruhi Atamalar komissiyasining 
ishchi organi tomonidan taqdim etilgan yangi 
soʻz va atamalarni koʻrib chiqadi hamda oʻzining 
xulosa va tavsiyalarini beradi.

Qaror bilan ilmiy asoslangan yangi soʻz va 
atamalarni rasmiy isteʼmolga kiritish sxemasi 
ham tasdiqlandi. Unga koʻra, yangi soʻz va 
atamalarni rasmiy isteʼmolga kiritish oʻn bir 
bosqichda amalga oshiriladi.

Avvalo, Atamalar boʻyicha ishchi guruhlar 
jamiyat taraqqiyoti va ilm-fan yutuqlari 
natijasida yuzaga kelayotgan hamda “Oʻzbek 
tilining izohli lugʻati”ga kirmagan yangi soʻz 
va atamalar yuzasidan takliflar ishlab chiqadi 
hamda Atamalar komissiyasiga kiritadi.

Vazirlar Mahkamasining Davlat tilini 
rivojlantirish departamenti ushbu takliflarni 
Atamalar komissiyasining ishchi organi boʻlgan 
Fanlar akademiyasining Oʻzbek tili, adabiyoti 
va folklori institutiga yuboradi, sifatsiz ishlab 
chiqilgan takliflarni esa Atamalar boʻyicha 
ishchi guruhlarga qaytaradi.

Atamalar komissiyasining ishchi organi 
yangi soʻz va atamalar boʻyicha takliflarni 
ekspertizadan oʻtkazadi, yangi soʻz va atamalar 
boʻyicha takliflar tegishli tushunchani ifodalay 
olmaydi degan xulosaga kelgan taqdirda 
unga muqobil variantni beradi hamda taklif 
etilayotgan yangi soʻz va atamalarni jamoatchilik 
muhokamasi uchun eʼlon qiladi.

Yangi soʻz va atamalar boʻyicha takliflar 
jamoatchilik tomonidan oʻn besh kun davomida 
muhokama qilinadi. Unda bildirilgan fikrlar, 
taklif va tavsiyalarni Oʻzbek tili, adabiyoti 
va folklori instituti ilmiy kengashning 
kengaytirilgan yigʻilishida koʻrib chiqadi hamda 
yangi soʻz va atamalarni ilmiy kengash xulosasi 
bilan Atamalar komissiyasiga kiritadi.

Vazirlar Mahkamasining Davlat tilini 
rivojlantirish departamenti Atamalar 
komissiyasining ishchi organi xulosasi bilan 
kiritilgan takliflarni Atamalar komissiyasi 
huzurida tashkil etilgan ekspertlar guruhi 
muhokamasidan oʻtkazadi hamda ularni rasmiy 
isteʼmolga kiritish boʻyicha rozilik olish uchun 
Oliy Majlis palatalarining tegishli qoʻmitalariga 
yuboradi.

Oliy Majlis palatalari tegishli qoʻmitalarining 
roziligi olinganidan keyin yangi soʻz va atamalar 
koʻrib chiqish uchun Atamalar komissiyasi 
majlisi kun tartibiga kiritiladi.

Atamalar komissiyasi tomonidan tasdiqlangan 
yangi soʻz va atamalar Oʻzbek tili, adabiyoti 
va folklori instituti tomonidan jamoatchilikka 
eʼlon qilinadi. Vazirlar Mahkamasining Davlat 
tilini rivojlantirish departamenti esa ushbu 
yangi soʻz va atamalarning rasmiy doirada keng 
qoʻllanishini targʻib qilish boʻyicha choralar 
koʻradi.

Davlat tili — umummilliy 
masala

Bugunga kelib, millatlarni bir-biridan 
farqlash uchun milliy tillardan boshqa belgilar 
tobora kamayib boryapti. Shu sababli ham davlat 
tili unga masʼul boʻlgan idoralar, bir guruh 
olimlar va faollarnigina qiziqtiradigan masala 
emas. Davlat tili bu — shu yurtda yashaydigan 
har bir fuqaroga bevosita daxldor boʻlgan 
umummilliy masaladir.

Davlatimiz rahbari bu borada shunday degan 
edi: “... Har birimiz davlat tiliga boʻlgan eʼtiborni 
mustaqillikka boʻlgan eʼtibor deb, davlat tiliga 
ehtirom va sadoqatni ona Vatanga ehtirom 
va sadoqat deb bilishimiz, shunday qarashni 
hayotimiz qoidasiga aylantirishimiz lozim”.

Darhaqiqat, vatan qanchalik muqaddas boʻlsa, 
millatning tili ham shunchalik ulugʻ. Shunday 
ekan, oʻzbek tilini Vatanni yovdan himoya 
qilgandek himoya qilish, asrash, rivojlantirish 
har birimizning muqaddas burchimizdir.

Boshlanishi 1-betda

“

Temur musobaqaga tushadigan kuni 
mahalladoshlar unga omad tilab, duolar qildi. 
Yuzi yorugʻ boʻlishini Yaratgandan soʻradi. 
Natija yomon boʻlmadi, sportchimizga 
bronza medal nasib etdi. Uning yutugʻidan 
mahalladoshlar quvondi, havasmandlarning 
qalbiga bayram shukuhi kirib bordi. Bu 
mahallaning ijtimoiy tarmoqdagi guruhlaridagi 
fikrlar, tilaklarda ham yaqqol koʻzga tashlandi. 
Unda: “Temurbek, yoshlarga chinakam oʻrnak 
boʻlding. Mahalla yoshlari sendan yaxshigina 
motivatsiya oldi”, “Temurning yutugʻini koʻrib, 
yaponlarning “baxtsizligim baxtimdir”, degan 
iborasi esimga tushdi. Bugun Temur  erishgan 

Matonat timsoli

TEMURNING METIN IRODASI

Parijda boʻlib oʻtgan paralimpiya 
oʻyinlarida tarixiy natija koʻrsatib, 
Oʻzbekiston sharafini munosib 
himoya qilgan yurtdoshlarimiz safida 
matonatli sportchi, Oʻzbekiston milliy 
paralimpiya terma jamoasi aʼzosi Odilov 
Yorqinbek Olimbek oʻgʻli ham bor. U 
toʻrt yillikning nufuzli bahslarida F57 
klassida nayza uloqtirish boʻyicha 50,32 
metr natija bilan chempion boʻldi. Bu 
ishonchli gʻalaba mamlakatimiz sporti 
tarixiga zarhal harflar bilan yozildi.

MOZIYGA NAZAR
2006-yilning yoz pallasi. 

Hovlida oʻynoqlab yurgan 
bolakay koʻrinmay qoldi. Odiljon 

ota nabirasini yoʻqladi, “Yorqinbek”, 
deya chaqirdi. Kuymalanib yurgan 
Muharramxon aya ham bir zumda gʻoyib 
boʻlib qolgan nabirasini izlab koʻchaga 
shoshildi. Shu topda Yorqinbekni 
mashina urib ketgani, shifoxonaga 
olib ketilgani haqidagi noxush xabarni 
eshitib, hushini yoʻqotdi...

Katta avtomobil yoʻlini kesib oʻtish 
chogʻida sodir boʻlgan avtohalokat 

murgʻak bolakayga jiddiy jarohat 
yetkazgandi. Shifokorlar oʻng oyoqning 

tizzadan pastini kesib tashlashga majbur 
boʻldi...

— Oʻsha kungi iztiroblarimni eslasam, 
yuragim qalqib ketadi, — deya xotirlaydi 

Shukriya Sharipova. — Dunyo koʻzimga qorongʻi 
boʻlib ketgandi, oʻzimni aybdordek his qilardim. 
Koʻz oldingizda chopqillab yurgan qorakoʻzingiz 
bir kunda nogiron boʻlib qolsa, juda alam qilar ekan. 
Avvalo, qaynanam, qaynatam, turmush oʻrtogʻim, 
barcha yaqinlarim jonimga ora kirdi. Tushkunlikka 
tushmaslikka undashdi, koʻnglimda yaxshi umid 
va maqsadlar uygʻotishdi, qoʻllab-quvvatlashdi. 
Bugun bu alamli iztiroblarni unutdim. Ayniqsa, 
Prezidentimizning musobaqa gʻoliblari, ota-
onalar, murabbiylar bilan samimiy muloqotidan 
soʻng farzandimning xalqaro maydonda erishgan 
yutuqlaridan quvonib, koʻnglim faxr-iftixorga 
toʻldi. Ona uchun bundan ortiq baxt yoʻq!

Yorqinbek yaqinlari mehrini his qilib 
ulgʻaydi. Birovdan kam boʻlmaslik, tushkunlikka 
tushmaslikka harakat qildi, intildi, izlandi. Tabiatan 
sergʻayrat, harakatchan bolakay boshlangʻich 
taʼlimni uy sharoitida oldi. Tengqurlaridan kam 
boʻlmay, fanlarni yaxshi oʻzlashtirdi. Fizika va 

matematika fanlariga ixtisoslashtirilgan maktabda 
oʻqidi,  Fargʻona shahridagi imkoniyati cheklangan 
shaxslarga ixtisoslashtirilgan kasb-hunar kollejida 
taʼlim-tarbiya oldi. Yoshlikdan sportga mehr 
qoʻyib, mashgʻulotlarga kirishgan iqtidor egasi 
tez orada murabbiylar eʼtiboriga tushdi. Nayza 
uloqtirish yoʻnalishida sport toʻgaragining faol 
aʼzosiga aylandi. Viloyat, mamlakat  miqyosida 
boʻlib oʻtgan bahslarda muvaffaqiyatli ishtirok 
etdi. Bu yoʻlda ustozlar pand-nasihati va 
koʻrsatmalariga amal qildi. Shu tariqa katta sport 
maydonlari sari odimladi. Fargʻona Olimpiya va 
paralimpiya sport turlariga tayyorlash markazida 
mashgʻulotlarni davom ettirdi.

Oʻtgan yili Fransiya poytaxtida boʻlib 
oʻtgan parayengil atletika turlari boʻyicha jahon 
chempionatining nayza uloqtirish bahslarida 
gʻoliblar safidan joy oldi. Xitoyning Xanchjou 
shahrida oʻtgan Paraosiyo oʻyinlarida kumush 
medalni qoʻlga kiritdi. Bu yutuqlar uni nufuzli 
bellashuv ishtirokchisiga aylantirdi.

— Parijdagi bellashuvlar, hayajonli damlarni 
soʻz bilan ifodalab berolmayman, — deydi 
chempion. — U yerga hamma gʻalaba qozonish 
uchun boradi. Ammo biz boshqalardan koʻra, 
aniqroq, dadilroq harakat qildik. Chunki bizni 
butun Oʻzbekiston qoʻllab-quvvatlab turdi. 
Bundan kuch-quvvat oldik, gʻalabaga ishonchimiz 
ortdi. Prezidentimiz har birimizni telefon orqali 
ruhlantirib, ragʻbat bergani kuchimizga kuch 
qoʻshdi. Bizga yaratilgan sharoit, gʻamxoʻrliklar 
haqida eshitgan boshqa mamlakat sportchilari 
havas qildi, tan berdi. Nufuzli musobaqada 
munosib ishtirok etish, vatan shaʼnini himoya 
qilishning oʻzi katta baxt, shon-sharaf! Albatta, 
bundan gʻururlandim, ustozlarim, yaqinlarim 
ishonchini oqlaganim, mehnat va izlanishlarim 
besamar ketmayotgani, boshqa tengqurlarim qatori 
yurt koriga yaraydigan farzand boʻlib kamolga 
yetganimdan faxrlandim. Chunki gʻalabalarga 
erishish oson boʻlgani yoʻq.

HARAKAT — 
MUVAFFAQIYATLAR KALITI

Inson doim harakatda boʻlsa, barcha narsaga 
erishadi. Ayniqsa, sportda bu hayotiy taʼlimotning 
oʻrni katta. Sport turlarining oʻziga yarasha 
qiyinchiliklari bor. Har doim ham koʻzlangan 
maqsadga osonlik bilan erishib boʻlmaydi. Ammo 
bu tushkunlikka asos boʻlib qolmasligi kerak. Bu 
kishidan sabr, iroda, oʻziga ishonchni talab etadi.

— Magʻlubiyat har qanday sportchini 
chiniqtiradi, faqat oldinga qoʻyilgan maqsad sari 
intilish kerak, — deydi sportchi. — Ustozlarim 
koʻmagida natijalarimni yangilash, xato va 
kamchiliklarni bartaraf etish ustida ishladik, 
izlandik. Bu oʻz samarasini berdi. Sportga 
shunchaki kelish kerak emas, shu yoʻlni tanladimi, 
harakat qilish, oʻz ustida ishlash, qoʻlga kiritilgan 
marralar bilan cheklanmasdan oldinga intilish 
kerak. Maydonda faqat kuchlilarga omad kulib 
boqadi.

Yengil atletika sport turlariga kiritilgan 
nayza, disk, yadro uloqtirish bir qaraganda oddiy 
koʻrinadi. Ammo puxta jismoniy tayyorgarlik, 
ishonch va aniq maqsadlarsiz biror natijaga erishib 
boʻlmaydi. Aytishlaricha, sportchi bu jarayonda 
oddiy shamol tezligini his qilgan holda kerakli 
amallarni bajara olishi juda muhim.

— Yorqinbek boshqa sportchilardan 
harakatchanligi, maqsadi yoʻlida qiyinchiliklarga 
chidamliligi, irodasi mustahkamligi bilan ajralib 
turadi, — deydi murabbiyi Yahyobek Yaqubov. 
— Shu bois, u bilan mashgʻulotlar oʻtkazish, 
xatolar ustida ishlash, belgilangan normalarni zabt 
etish oson kechadi. U boshqa sportchilar bilan tez 
doʻstlasha olishi, kamtarligi, jamoadagi ahillik, 
inoqlik, hamjihatlik rishtalarini bogʻlashda faolligi 
bilan ham hurmat va eʼtibor topganlardan.

OLIMPIYA MASHʼALASI 
YONIB TURIBDI

Mard va matonatli oʻgʻlon haqida maqola 
tayyorlash jarayonida Qoʻshtepa tumanidagi 
“Shomirza” mahalla fuqarolar yigʻinida, chempion 
yashayotgan xonadonda boʻlib, yaqinlari bilan 
suhbatlashdik. Parijda oʻtgan nufuzli paralimpiya 
mashʼalasi bu xonadonda hanuzga qadar yonib 
turibdi. Chempionni qutlash uchun kelayotganlar 
yoshlar, ota-onalar bir dam boʻlsa-da toʻxtagani 
yoʻq.

— Uzoq yil xalq taʼlimi sohasida ishlab, 
pensiyaga chiqqanman, — deydi matonatli 
oʻgʻlonning bobosi Odiljon Qurbonov. — 
Muvaffaqiyatlar oʻz-oʻzidan kelmaydi, albatta. 
Yoshlarni har jihatdan qoʻllab-quvvatlash 
borasidagi sharoit va imkoniyatlar bugun oʻz 
mevasini berdi. Shunday “oltin yoshlar” safida 
nabiram borligi koʻnglimga gʻurur va iftixor 
bagʻishlaydi. Gʻalabalar bu bilan cheklanib 
qolmaydi. Oʻzbekiston ulkan imkoniyatli yoshlar 
mamlakati sifatida dunyoga tanildi. Bu yerda hali 
koʻplab yuksak bilim va salohiyatga ega olimlar, 
mahoratli sportchi yoshlar kamol topishiga 
ishonaman. 

Har qanday gʻalaba ortida mashaqqatli mehnat, 
intilish va ishtiyoq mujassam. Maqsad toʻgʻri 
yoʻlga qoʻyilsa, natijalar qoʻlga kiritilaveradi. 
Shunday ekan, yuksak marralar sari parvoz 
qilayotgan mahoratli sportchi yigitning gʻalabali 
odimlari bardavom boʻlaveradi.

Rasuljon KAMOLOV,
“Yangi Oʻzbekiston” muxbiri

yoxud sinovlarni sabr va ishonch 

ila yengib oʻtgan qahramon 
Dardoqtepa mahallasida erta tongdan xursandchilik. Koʻchaga 
chiqqanlar: “Chempionimiz Prezident sovgʻasini olib kelyapti ekan”, 
deya gʻururlandi. Temurbek Gʻiyazov 2018-yilda Jakartadagi Paraosiyo 
oʻyinlarida oltin medalni qoʻlga kiritdi. 2019-yilda “Yilning eng yaxshi 
paralimpiyachisi” boʻlib, bu yil ham Parijdan quruq qaytmadi. 

gʻalaba, yutuq va martabaning boshlangʻich 
nuqtasi baxtsizlik edi. Shuncha mashaqqatli, 
iztirobli kunlar, tinimsiz mehnat va harakat 
ortidan hayotini chinakam baxtga aylantira 
oldi”, kabi fikrlar aytildi. 

Darhaqiqat, Temur Gʻiyazov 11 yoshida 
avtohalokat sabab onasidan ajragan, 
nogironligi sabab 7-sinfdan soʻng maktabga 
chiqqan. Ungacha uyida taʼlim olgan edi. 
Sinfdoshlari bilan birga bilim olish baxtiga 
muyassar boʻlgan Temur faqat jismoniy 
tarbiya darslaridagina qiynalardi. Baʼzi 
maktabdoshlari uni kamsitsa-da, ortiq uyda 
taʼlim olishni istamasdi. 

— Oʻsha paytda hozirgi aqlim boʻlganida, 
“Sen chetga chiqib tur, biz bilan barobar 
boʻlolmaysan, urinmay qoʻyaqol, baribir 
bizdek yugurolmaysan”, degan gaplarni 
zarracha yurakka olmagan, kamsitishlar, 
ajratishlardan oʻkinmagan boʻlardim, — deydi 
Temur. — Hatto dadam operatsiyalarimga pul 
soʻrab borgan qarindoshlardan ayrimlari ham 
“Oyogʻini kestirib tashla, oson qutulasan, 
nima qilasan davolatib”, degan ekan. Bugun 
ancha ulgʻayib anglab yetdimki, bizday 
insonlarni haqorat qilishga, kamsitishga, 
ajratib qoʻyishga hech kimning haqqi 
yoʻq. Quvonarlisi, menga davlat tadbirida 
Prezident bilan koʻrishish baxti nasib etdi. 
Qoʻltiqtayoq sotib olishga pul yoʻqligi sabab 
onam meni yelkasida opichlab yurgan kunlar 
boʻldi. Kechagidek eslayman u kunlarni. 
Operatsiyaga kirib ketganimda, holsizlikdan 
jonlantirish xonasi eshigiga suyanganicha 
mudrab qolgani ham koʻz oldimda. Qani endi 
hozir osmon qadar yuksalayotganimni volidai 
muhtaramam koʻrsa-yu, oʻsha jonsarak 

qaddi, zabardast yelkalari men bilan birga 
yuksalib, qadoq qoʻllari duoga ochilsa... 
Chekka qishloqda turtinib-surtinib ulgʻaygan 
oʻgʻlining davlat rahbari bilan uchrashish 
darajasiga loyiq koʻrilganidan boshi koʻkka 
yetsaydi. Andijon markazidan 3 xonali uyni 
sportdan topgan halol pullariga olganini 
bilsaydi. Yoxud dadam yana ikki yilgina 
hayot zavqini surganida ham quvonchimga 
sheriklikka ulgurarmidi? Nailoj, ularning 
ruhini boʻlsa-da, shod qilayotgandirman 
deyman oʻzimga oʻzim. 

Ha, baxtli onlarimizda koʻz oldimizga, 
avvalo, ota-onamiz keladi. Quvonchimizni 
birinchi boʻlib ular bilan baham koʻrishni 
istaymiz. Oʻzga yurtda oʻzbek bayrogʻini 
koʻtarganlarda esa bu istak ming chandon 
kuchli boʻladi. Oʻgʻlining chet ellardan 
gʻalaba bilan qaytishini koʻrish Temurning ota-
onasiga nasib etmadi. Uning oʻzi aytganidek, 
ular hayot boʻlganida, uchinchi oʻrinni ham 
munosib taqdirlab, pul mukofotidan tashqari 
mashina, xonadon tuhfa etgan davlatimizdan 

Shuning uchun u bolalik chogʻida ham ruhan 
choʻkib qolmadi. Ochiqdan-ochiq “Bu bola 
davlat beradigan pensiya bilan yashaydi 
endi, bir umr bir joyda oʻtiradi”, degan 
gaplarni eshitganida ham sportdan ketmadi. 
Ayniqsa, keyingi yillarda paralimpiyachilarga 
qaratilayotgan alohida eʼtibor uning sportga 
muhabbatini yanada oshirishga xizmat 
qilyapti. 

— Sportchilarga adolatli yondashadi-
gan, paralimpiyachilarni chetga chiqarib 
qoʻymaydiganlar gʻamxoʻrligiga javoban 
Oʻzbekiston gʻalabalariga hissa qoʻshayot-
ganimdan baxtiyorman, — deydi Temur. 
—  Parijda bizga yaratilgan barcha sharoitlar 
uchun davlatimizga alohida rahmat. Yurtga 
qaytganimizdan soʻng ham bizni oʻzgacha 
eʼzozlashdi. Bunday hurmat, eʼtibor hech bir 
mamlakatda yoʻq. Shu maʼnoda, oʻzim kabi 
imkoniyati cheklangan yoshlarga hech ik-
kilanmay, sport bilan shugʻullanishini aytgan 
boʻlardim. 

Temur bu yutuqqa osongina erishgani 
yoʻq. U yillar davomida turfa sinovlardan 
mardonavor oʻta oldi. Sabr, chidam va 
doim olgʻa intilish orqali yutuqlarni qoʻlga 
kiritdi. 

Munojat MOʻMINOVA, 
“Yangi Oʻzbekiston” muxbiri

Iftixor

Muzaffarlik bizga bobomerosdir,
Gʻurur baxsh etdingiz qutlugʻ davronga.
Vatanning shaʼnini quyoshga tenglab,
Zoʻr dovruq soldingiz jumla jahonga.
Uygʻongan jasorat ovozasi bu —    
Yangi Oʻzbekiston shabbodasi bu!

Oltin bu medallar —  qudrat timsoli,
Dunyo madh ayladi, tilida boli,
Siz maydon soʻrdingiz sheryurak bilan,
Alpomish misoli, Barchin misoli.
Medallar-jasorat dur-shodasi bu —  
Yangi Oʻzbekiston shabbodasi bu!

Bayroqday egilmas millat bardoshi,
Mijjalarga qalqdi sevinch koʻz yoshi,
Siz gʻolib boʻlishdan tinmadingiz hech,
Tinmadi tabriklab Sizni Yurtboshi.
Ezgu duolarning ziyodasi bu —  
Yangi Oʻzbekiston shabbodasi bu!

Ishonch va ruh, qudrat ustuvor joyda,
Cheklangan imkon ham cheksiz jurʼatdir.
Temuriyzodalar togʻni qulatgay,
Uygʻongan qudrat ham asli hikmatdir.
Mangu daʼvatlarning shahodati bu —  
Yangi Oʻzbekiston shabbodasi bu!

Elga shonu shavkat qaytishi shuldir,
Boshida Humoyu dilda dulduldir,
Eng yuksak eʼzozlar sizga ataldi,
Elning shoirlari shundan bulbuldir,
Odil qalb himmatin ifodasi bu —  
Yangi Oʻzbekiston shabbodasi bu!

Siz yangi zamonning iftixorlari,
Siz bilan yashnadi dilu chaman ham.
Qahramon farzandlar bor ekan toki,
Qahramon sanalgay millat, Vatan ham.
Shermakon yurtimning saodati bu —  
Yangi Oʻzbekiston shabbodasi bu!

Minhojiddin MIRZO,
Oʻzbekiston Yozuvchilar uyushmasi aʼzosi

YANGI O‘ZBEKISTON 
SHABBODASI
Prezidentimizning Olimpiya va 

Paralimpiya oʻyinlari gʻoliblarini 
taqdirlash marosimlaridagi 

maʼruzalaridan keyingi oʻylar

G‘ALABAGA ERISHISH 
OSON BO‘LMAYDI

Intilganga tole yor

gʻoyat minnatdor boʻlishlari aniq edi. Shukrki, 
chempionning boshini ona oʻrnida silaydigan 
opalari, ota oʻrnida quchadigan akasi bor. 


